
Аҳолига муносиб шароитлар яратиш, 
ҳаёт сифатини таъминлаш мақсадида бу 
соҳаларда улкан ишлар амалга оширил-
моқда. Ўтган йили ҳудудларда мингдан ор-
тиқ инфратузилма иншооти, 2 мингга яқин 
кўп қаватли уй-жой барпо этилди. Автомо-
биль йўллари, сув ва иссиқлик тармоқлари 
қурилди. Транспорт хизмати учун янги ав-
тобус ва самолётлар олиб келинди.

Шу билан бирга, қурилиш соҳасига за-
монавий стандартларни жорий қилиш ва 
сифатини таъминлаш борасида камчилик-
лар кўп. Ичимлик суви таннархи ва тармоқ-
лардаги йўқотишлар камаймаган. Фуқаро 
авиациясида маҳаллий рейслар талабга 
нисбатан 2-3 баробар кам. Темир йўлда 
юк ташишга кўп вақт кетмоқда. Тошкент 
шаҳрида тирбандлик муаммоси ҳалигача 
ҳал бўлгани йўқ. Ҳаво ифлосланишининг 
олдини олиш бўйича чоралар етарли эмас.

Танқидий руҳда ўтган йиғилиш авва-
лида шу каби камчиликларнинг сабаблари 
кўриб чиқилди. Фаолиятида сусткашликка 
йўл қўйган бир қатор раҳбарларга интизо-
мий чоралар қўлланди.

Транспорт, коммуникациялар, қурилиш 
ва уй-жой коммунал хўжалиги тизимига 
кирувчи барча вазир ва ҳоким ўринбосар-
лари фаолиятига самарадорлик кўрсаткич-
лари (KPI) жорий этилиши белгиланди.

Жорий йилда инвестиция дастури 
доирасида 1 минг 637 та инфратузилма 
иншооти қурилиши режалаштирилган. 
Давлатимиз раҳбари бунда бюджет маблағ-
ларини самарали ишлатиш, қурилишлар 
сифатини таъминлаш зарурлигига эътибор 
қаратди.

Амалдаги лойиҳалаш ва қурилиш жа-
раёнлари ресурс усулига асосланган. Ло-
йиҳа ташкилотлари объект қийматини им-
кон қадар “шиширишга” ҳаракат қилмоқда. 
Қурилишларда талон-тарожлик ва ўғрилик 
ҳолатлари учраяпти. 

Шу боис, энди лойиҳадан бошлаб, объ-
ектни фойдаланишга топширгунча бўлган 
барча жараёнлар янгича ташкил этилади. 
Унга кўра, келгуси йил 1 январдан барча 
лойиҳа-смета ҳужжатларини тайёрлаш, 
қурилиш ва уларни қабул қилишда ресурс 
усулидан воз кечилиб, ҳажм усулига ўти-
лади.

Бу тартиб шу йил 1 июлдан йўл, ичим-
лик суви ва кўприк қурилиши лойиҳала-
рида жорий қилинади. Ушбу соҳаларни 
коррупциядан холи қилиш мақсадида қу-
рилишда тузиладиган барча шартномалар 
рақамлаштирилади, пудратчи ташкилот 
бажарган ишлар фақат солиқ органига тақ-
дим этилган электрон ҳисоб-фактурадан 
келиб чиқиб молиялаштирилади, объектни 
фойдаланишга қабул қилиш жараёни ра-
қамлаштирилиб, далолатномалар “Шаф-
фоф қурилиш” миллий ахборот тизимида 
тасдиқланади. 10 миллиард сўмдан ортиқ 
лойиҳалар бўйича субпудратчиларни тан-
лаш ҳам мазкур тизим орқали йўлга қўйи-
лади.

Ушбу тартиб халқаро молия ташкилот-
лари иштирокидаги лойиҳаларга ҳам тат-
биқ этилиб, қурилиш материали қаерда 
қанча пул туришини онлайн кузатиб бора-
диган тизим бўлади.

Ҳамма ҳисоб-китоб, маблағни иқтисод 
қилиш лойиҳа ишлаб чиқиш жараёнида бў-
лиши кераклиги қайд этилди. Бунинг учун 
Қурилиш ва уй-жой коммунал хўжалиги 
вазирлигида Лойиҳа офиси тузилади. У 
қиймати 10 миллиард сўмдан юқори лойи-
ҳаларни ишлаб чиқиш жараёнида уларнинг 
асослилигини, хавфсизлик ва энергия те-
жамкорлигини баҳолаб боради. Ижтимоий 
муассасалар ва коммунал объектлар бўйи-
ча намунавий лойиҳалар ишлаб чиқади. 
Бундан буён Лойиҳа офисининг тавсияси 
бўлмаган лойиҳа ҳужжатлари давлат экс-
пертизасига қабул қилинмайди.

Мутасаддиларга қурилиш меъёрларини 
хорижий тажриба асосида янгилаш, қури-
лиш материаллари соҳасида “яширин иқ-
тисодиёт”га чек қўйиш, бу борада электрон 

классификаторни ишга тушириш бўйича 
топшириқлар берилди. Шунингдек, 2025 
йил 1 январдан бюджет ҳисобидан қилина-
диган барча харидлар Солиқ қўмитасининг 
“Е-омбор” платформаси орқали амалга 
оширилиши белгиланди.

Жорий йилда халқаро ташкилотлар би-
лан ҳамкорликда 2,5 миллиард долларлик 
янги лойиҳалар бошланади. Қайд этилга-
нидек, энди бундай лойиҳаларнинг техник-
иқтисодий асослари ҳам мажбурий экспер-
тизадан ўтказилади.

Шунингдек, ташқи қарз ҳисобидан ло-
йиҳа амалга ошириш тизими ҳам ўзгара-
ди. Бунда лойиҳанинг баҳолаш ҳисоботи 
ва техник-иқтисодий асослари бир-бирига 
мослаштирилиб, битта лойиҳа ҳужжати 
ишлаб чиқилади. Натижада вақт 8-9 ойга 
қисқаради. Техник-иқтисодий асоси тас-
диқланмаган лойиҳага қарз жалб қилишга 
йўл қўйилмайди.

Йиғилишда шаҳарларни режалашти-
ришдаги камчиликлар кўрсатиб ўтилди. 
Кўп жойларда бу ўз ҳолига ташлаб қў-
йилгани оқибатида ижтимоий инфрату-
зилма, хизматлар ва иш ўринлари бирдек 
ривожланмаяпти. Айрим бинолар пала-
партиш, кўчалар қиёфасига номутаносиб 
қуриляпти.

Шу боис, ўзбошимчалик билан ва но-
қонуний қурилган объектларни тартиб-
га олиш бўйича қонунчиликни мустаҳ-
камлаш, тегишли идоралар иштирокида 
янги тизим яратиш зарурлиги таъкид-
ланди.

Бу йил 170 та, келаси йили камида 
300 та шаҳар ва шаҳарчанинг бош режа-
сини ишлаб чиқиш вазифаси қўйилди. 
Бунда “Менинг ҳудудим” платформаси 
ишга туширилиб, ҳар бир режа аҳоли 
билан муҳокама қилинади ва ижроси бў-
йича жамоатчилик назорати ўрнатилади.

Давлатимиз раҳбари янги уй-жойлар 
таннархи масаласига алоҳида тўхталди. 
Қурувчи компанияларни молиявий ресурс-
лар билан таъминлаш мақсадида Ипотека-
ни қўллаб-қувватлаш жамғармаси ташкил 
қилиниши белгиланди.

Бу йил 80 минг хонадонли 1 минг 800 та 
уй-жой ва 45 та “Янги Ўзбекистон” массив-
лари барпо этилиши айтилди.

Коммунал соҳа таҳлил қилинар экан, ак-
сарият кўп қаватли уйларда энергия сарфи 
юқори экани қайд этилди. Шу боис, улар-
да энергия тежаш бўйича алоҳида дастур 
амалга оширилади. Унга мувофиқ, кўп қа-
ватли уйлар жойига қараб марказлашган, 
локал ёки индивидуал иситиш тизимига, 
айрим қозонхоналар когенерация техноло-
гиясига ўтказилади. Бу орқали 2024 йил-
нинг ўзида 600 минг гигакалория иссиқлик 
энергияси ва 2,5 миллиард киловатт электр 
иқтисод қилиш мумкин.

Сўнгги йилларда ичимлик суви соҳаси-
га 25 та лойиҳа доирасида халқаро молия 
ташкилотларидан 2,5 миллиард доллар 
жалб қилинди. Ўтган йилнинг ўзида барча 
манбалардан 8 триллион сўм йўналтирил-
ди. Жорий йилда қўшимча 1,5 миллион 
аҳолини марказлашган ичимлик суви би-
лан таъминлаш режалаштирилмоқда.

Мутасаддиларга ичимлик суви сифати 
стандартларини янгилаб, барча иншоотлар-
да жорий этиш, насосларни модернизация 
қилиб, сув етказиб бериш таннархини ка-
майтириш бўйича топшириқлар берилди.

Шунингдек, 5 та шаҳарда — Когон, Ши-
рин, Янгиер, Бекобод ва Янгийўл шаҳарла-
рида тажриба тариқасида сув таъминотига 
хусусий шериклар жалб қилиниши айтил-
ди.

Кўп қаватли уйларни таъмирлаш, ертў-
лаларини тадбиркорларга ижарага бериш 
масалаларига ҳам тўхталиб ўтилди. Энди 
бу борадаги маълумотлар ҳам рақамлашти-
рилиб, “Менинг уйим” тизимига боғлана-
ди ҳамда аҳоли ва ташаббускорларга очиқ 
 эълон қилинади.

Бошқарув компаниялари ва ширкат-
ларнинг кредитларини сўндириш ҳамда 

 дебитор қарздорлигини қисқартириш чора-
лари белгиланди.

Умуман, электр энергияси, газ, сув, 
иссиқлик, чиқинди ва солиқ тўловлари 
бўйича хонадоннинг ягона биллинг ҳи-
соб-рақамини жорий қилиш вақти келгани 
таъкидланди.

Транспорт соҳаси ҳақида сўз борган-
да, аввало, жамоат транспорти қамровини 
оширишга алоҳида аҳамият қаратилди. 
Янги автобуслар олиб келиш, шаҳарларда 
йўловчи ташишни брутто-шартнома асоси-
да молиялаштиришга ўтказиш бўйича кўр-
сатмалар берилди. 

Йўл қурилишида “яширин иқтисодиёт” 
улуши юқорилиги, буни назорат қилади-
ган Транспорт инспекциясининг фаолияти 
сустлиги кўрсатиб ўтилди. Мутасаддилар-
га йўл қурилишидаги 40 дан зиёд стандарт 
ва меъёрларни Халқаро муҳандис-консуль-
тантлар федерацияси талабларига мослаш-
тириш топширилди.

Халқаро йўналишларда темир йўл қат-
новларини, юк ва йўловчи вагонлари иш-
лаб чиқаришни кўпайтириш муҳимлиги 
таъкидланди. “Қўқон”, “Самарқанд” ва 
“Тошкент” вокзаллари, “Андижон” ҳамда 
“Урганч” аэропортлари бошқаруви хусу-
сий секторга берилиши белгиланди. Шу-
нингдек, Шаҳрисабз, Сариосиё ва Қўқон 
аэродромлари таъмирланиб, маҳаллий 
авиаташувлар йўлга қўйилади.

Тошкент шаҳрида тирбандлик муаммо-
сининг ечимини топиш, дренаж тизимини 
модернизация қилиш бўйича ҳам кўрсат-
малар берилди.

Экологияни асраш бугунги кундаги энг 
долзарб масалалардан.

Юртимизда 2020 йилдан буён 22 минг-
та янги саноат корхонаси ишга тушган. 
Умуман, бугунги кунда саноат корхона-
лари ва автомобиллардан атмосферага 
йилига 2 миллион тоннадан зиёд ифлос-
лантирувчи моддалар чиқяпти. Кўп ҳол-
ларда қурилиш объектлари ва лойиҳалари 
экологик экспертизадан ўтказилмасдан 
амалга ошириляпти.

Шунинг учун 1 апрелдан бошлаб ҳар 
бир ҳудуднинг ҳаво, сув ва атроф-муҳитни 
ифлосланиш даражасига қараб тузилади-
ган рейтинги жорий қилиниши белгилан-
ди. Тошкент ва Нукус шаҳарлари, вилоят 
марказлари ҳамда саноатлашган 20 та ту-
манда автоматик ҳаво мониторинги стан-
цияларини ўрнатишни бошлаш вазифаси 
қўйилди.

Йирик саноат ва барча цемент корхона-
ларида замонавий чанг-газ тозалаш уску-
налари ўрнатилади, эскилари алмаштири-
лади. Қурилиш материаллари, энергетика, 
металлургия корхоналари томонидан 5 гек-
тардан “яшил белбоғ” яратилиб, жами 10 
миллион туп дарахт экилади.

Келгуси беш йил давомида Тошкент 
шаҳри ва унга туташ Тошкент вилояти 
туманларида 3 минг гектар “яшил бел-
боғ” ва 200 гектар “яшил боғлар” ташкил 
қилинади.

Тошкент шаҳрида атмосфера ҳавоси-
нинг сифат кўрсаткичини доимий эълон 
қилиб борадиган табло ва мониторлар ўр-
натилади. Шунингдек, пойтахт кўчаларида 
оғир юк машиналари ва муддати 10 йилдан 
ошган автомобиллар ҳаракати босқичма-
босқич чекланади. 2025 йил 1 январдан 
“Аи-80” маркали бензиндан воз кечиш ма-
саласи ҳал этилади.

Тошкент шаҳри жамоат транспортини 
электр ва газга ўтказиш, метро вагонла-
ри сонини ошириш чоралари кўрилади. 
“Яшил энергетика”ни қўллаб-қувватлаш, 
экологик муаммоларнинг олдини олиш ва 
зарарли оқибатларни камайтириш мақса-
дида аҳолини электромобилларга ўтишини 
рағбатлантириш тизими жорий қилинади.

Йиғилиш якунида Бош вазир ўринбо-
сарлари, вазирлар ва ҳокимлар жорий йил-
ги режалари бўйича ахборот берди.

ЎзА

¯УРИЛИШ, ТРАНСПОРТ ВА 
ЭКОЛОГИЯ СО²АЛАРИДАГИ ИШЛАР 

ТА²ЛИЛ ¯ИЛИНИБ, МУ²ИМ 
ВАЗИФАЛАР БЕЛГИЛАНДИ

Президент Шавкат Мирзиёев раислигида 29 январь куни 
уй-жой ва коммунал хўжалиги, қурилиш, транспорт ва 
экология соҳаларидаги устувор вазифалар муҳокамаси 

юзасидан видеоселектор йиғилиши ўтказилди.

Рустам ХОЛМУРОДОВ,
Самарқанд давлат 
университети ректори, 
Ўзбекистон Республикаси  
фан арбоби, 
Олий Мажлис Сенати аъзоси

чиркин қарашларга чидаб туриш оғир. 
Ўша замонларда “Қадринг қанча эди?” 
дегинг келади.

Турмуш қийинлигидан, ночорлигидан 
аёллар ўзига ўт қўйган, “пахта иши”, “ўз-
беклар иши” гирдобида оталар қамалган, 
гўдаклар ўлими ортган, бемақсад уруш 
туфайли йигитлар жасади темир тобут-
ларда қайтган, болалар пахта қулига ай-
лантирилган даврларни наҳотки унутган 
бўлсак? Наҳотки, шундай машъум кун-
ларни қўмсаётганлар орамизда бўлса? Бу 
даҳшат-ку...

Мустабид тузумни қўмсайдиганларни 
буюк ёзувчи Чингиз Айтматов таъбири 
билан айтганда, манқурт, дегим келади. 
Наҳотки, қандайдир моддий нарсаларга 
Ватан мустақиллигини қиёслаш мумкин 
бўлса? Наҳотки, уларнинг қалбида мил-
лий ғурур бўлмаса? Ор бўлмаса? Номус 
бўлмаса? Ўша кимлардир қўмсаётган 
мустабид тузум бизни миллат сифатида 
ожиз қилиб қўймадими? Тафаккуримиз-
га қўшиб, мутафаккирларимизни ўлдир-
мадими? Осмадими? Отмадими? Сургун 
қилмадими?

Агар мустақиллик бўлмаганида эди, 
биз аллақачон ўзлигимизни йўқотган, 
қадриятларимиздан айрилган, тилсиз, 
эрксиз, ночор бир халққа айланган бў-
лар эдик.  Бугун мамлакат мустақил-
лиги ҳақида гапираётган айримлар уни 
оддий ҳодиса сифатида таърифлайди. 
Йўқ, асло ундай эмас. Мустақиллик 
мамлакат ва миллатнинг қаддини тик-
лади.  Мустақиллик миллатнинг онги-
дан қулликка кўниш синдромини сиқиб 
чиқарди.

Мустақилликнинг бебаҳо имко-
ниятларини, буюк эврилишларини, 
улуғ истиқболларини англаш учун 
мустабид тузумнинг кирдикорларидан 
хабардор бўлиш, ўша аянчли тарихни 
чуқур ўрганиш керак. Боболаримиз 
қанчалик хўрланганини, топталгани-
ни, қатағон қилинганини, миллатнинг 
ақли, билими, ўтмиши аёвсиз йўқ қи-
линганини тафтиш этадиган пайт ал-
лақачон келган.

Ҳеч қачон мустабидлик қайтиб келма-
син. Халқимиз озод яшасин!

Озодлик учун курашга жонини тика-
диган авлодлар пайдо бўлсин!

Ватанпарвар, миллатпарвар ёшлар 
майдонга чиқсин!

Яхши билингки, Ватан учун, муста-
қиллик учун кураш бу — абадий кураш. 
Бу курашдан ҳеч ким ўзини четга олишга 
ҳаққи йўқ. Бу кураш умуммиллат кура-
шидир. Бу курашда чекиниб бўлмайди.

Бугун Ўзбекистон жадал тараққий 
этаётгани баъзиларга ёқмаслиги аниқ. 
Ўзбекистоннинг Марказий Осиё бир-
лиги йўлида улкан ишларни қилаётгани 
кимларнингдир тинчини ўғирлайди. Юр-
тимизнинг дунё ҳамжамиятидаги ўрни 
тобора юксалаётгани душманларимизни 
безовта қилади. 

Чунки улар бир пайтлар мустақил-
ликнинг дастлабки йилларида “Бизсиз 
яшолмайди”, “Ўзлари ялиниб келади”, 
“Чегарасини ҳимоя қилолмайди”, “Эрта-
га фалон давлат уларни босиб олади”, дея 
фол очган эди. Лекин бу фол тўғри чиқ-
мади. Биз мустақилликни бошимиз узра 
баланд кўтариб, машаққатли йўлларни 
мардонавор босиб ўтдик. 

Давлатимиз раҳбари ҳақли равишда 
қайд этганидек, бугун олдимизда турган 
вазифалар қанчалик улкан ва мураккаб 
бўлмасин, уларни биргаликда ҳал этиш-
га кучимиз ҳам, имкониятимиз ҳам ета-
ди. Биз энди кечаги одамлар эмасмиз. 
Халқимиз ҳам кечаги халқ эмас.

Бугун Ўзбекистон дунёдаги нуфуз-
ли халқаро ташкилотларнинг тўлақонли 
аъзоси. Дунё тинчлигида муҳим ўрин 
тутадиган мамлакат. Ўз сўзига, ўз қараш-
ларига эга бўлган қудратли давлат. Ўзбе-
кистон учун қарамлик аллақачон тарихга 
айланган.

Хомтама бўлманг, миллатимизни кам-
ситишингизга индамай қараб турмаймиз. 
Бугун бундай кимсаларга жавоб бериш-
га, кимлигимизни кўрсатиб қўйишга ку-
чимиз ҳам, билимимиз ҳам етади!

Айниган каллангиздан чиркин хаёл-
ларни қувинг. Ўзбекистондан, ўзбек хал-
қидан, балки нималарнидир олишингиз 
мумкин. Лекин мустақилликни эмас!

Бу сўзларни қулоғингизга қўрғошин-
дек қуйиб олинг.

Бу фикрлар бежиз айтилгани йўқ. 
Бугун биз дунёда империяпарастлик ва 
шовинизм бош кўтараётган, тажовуз ва 
таҳдид тобора ортаётган, тарихни бузиб 
талқин қилиш кучаяётган, камситиш, 
босқинчилик, вайронкорлик ва бир-би-
рига қарама-қарши қўйиш, адоват қўз-
ғаш, урушларни молиялаштириш, ички 
ишларга аралашиш очиқ-ойдинлик касб 
этаётган зиддиятли ва мураккаб бир 
даврда яшаяпмиз. 

Мустақил давлатларга таҳдидлар 
турли кўринишларда намоён бўляпти. 
Баъзан унга бепарво қараймиз, баъзида 
кампаниябозлик қилиб, кимўзарга жавоб 

қайтарамиз. Лекин биз миллат сифатида 
англаб етишимиз зарур бўлган бир ҳақи-
қат бор. Мустақиллик учун кураш қачон-
ки унга нисбатан таҳдидлар юз берган-
дагина кўзга ташланмаслиги керак. Бу 
ожиз қараш билан мутлақо муроса қилиб 
бўлмайди. Зеро, мустақиллик учун жанг 
мамлакат ва миллат бор экан, ҳеч қачон 
тўхтамайди.

Унутмаслик керакки, бу жанг тўхта-
ган куни душманлар бош кўтаради. Улар 
ҳали-ҳамон мустамлакачилик, ҳукмрон-
лик даъвосидан воз кечгани йўқ, пайт 
пойлаб турибди. Қачонки биз аҳиллик-
ни, бирликни, ҳамжиҳатликни йўқотсак, 
ичимиздан хоинлар чиқса, Ватан озод-
лигини кўз қорачиғимиздек асрамасак, 
бундай вазият душманларимизга қўл 
келади.

Баъзан қайсидир коваклардан ўзимиз-
нинг ичимиздан чиққан сотқинларнинг 
жирканч овози эшитилиб қолади. Улар 
тутқунлик, қуллик даврларини зўр бериб 
қўмсайди. Уларнинг сафсатаси “гугурт 
бир тийин эди”дан бошланади. Ушбу 

ВАТАН МУСТА¯ИЛЛИГИ, 
МИЛЛАТ ТА¯ДИРИ УЧУН 
КУРАШ — АБАДИЙ КУРАШ

Бу ҳақда Президентимиз Шавкат Мирзиёев алоҳида 
қайд этганидек, Ўзбекистоннинг ҳар бир фарзанди халқимизнинг 

бирдамлиги, мамлакат яхлитлиги учун курашиб яшашни ўз 
ҳаётининг маъноси деб билмоғи керак! Биз бир бўлсак — ягона 

халқмиз, бирлашсак — Ватанмиз!

Бугун Ўзбекистон дунёдаги нуфузли халқаро 
ташкилотларнинг тўлақонли аъзоси. Дунё тинчлигида 
муҳим ўрин тутадиган мамлакат. Ўз сўзига, ўз 
қарашларига эга бўлган қудратли давлат. Ўзбекистон 
учун қарамлик аллақачон тарихга айланган.
Хомтама бўлманг, миллатимизни камситишингизга 
индамай қараб турмаймиз. Бугун бундай кимсаларга 
жавоб беришга, кимлигимизни кўрсатиб қўйишга 
кучимиз ҳам, билимимиз ҳам етади!

Нуқтаи назар

Ўзбекистон — Хитой ҳамкорлигининг асосий йўналишларидан яна бири транспорт 
коммуникацияси. У Ўзбекистоннинг “денгизга чиқмайдиган мамлакат”дан “қуруқлик 

билан боғланган мамлакат”га айланиш манфаатига, шунингдек, Хитойнинг 
“Бир макон, бир йўл” ташаббуси концепциясига тўлиқ жавоб беради.2 СИЁСАТ

соҳа вакилларини ҳалол ишлаш орқали кўпроқ наф келтиришга ундайди 
Хусусан, ушбу мамлакатнинг нуфуз-

ли “Global Times” газетасида босилган, 
нашр таҳлилчиси Чжан Хан қаламига 
мансуб мақолада ёзилишича, “Бу тасодиф 
эмас. Бу эски дўстлар учрашувидир”.

Хитойнинг етакчи экспертлари баҳола-
рига кўра, Ўзбекистон раҳбарининг Хитой-
га мазкур ташрифи ҳар томонлама тарихий 
аҳамиятга эга бўлди. Ўзбекистон — Хитой 
олий даражадаги учрашуви ўзининг маз-
мун-моҳиятига кўра ҳам мамлакатнинг 
турли метрополияларида — Пекин, Шэнь-
чжэнь, Шанхай ва Урумчида ўтказилган қа-
тор йирик тадбирларнинг кенг географияси 
билан ҳам алоҳида ажралиб турди.

Биринчидан, Шавкат Мирзиёев ва Си 
Цзиньпин Қўшма баёнотни имзолаш орқа-
ли икки томонлама муносабатларни янги 
даврда ҳар томонлама стратегик шерик-
лик даражасига олиб чиқдилар. Хитойнинг 
марказий “Жэньминь Жибао” газетаси 
ушбу муҳим воқеани шарҳлар экан, ХХР 
раҳбари Си Цзиньпиннинг қуйидаги сўзла-
рини иқтибос сифатида келтирган: “32 йил 
аввал Ўзбекистон ХХР билан дипломатик 
муносабатлар ўрнатган биринчи Марказий 
Осиё давлати бўлган эди. Икки мамлакат 
халқларини қадимий Ипак йўли боғлаб ту-
ради, Хитой — Ўзбекистон дўстлиги чуқур 
илдизга эга ва у замонавий босқичда фаол 
ривожланмоқда”.

ХХР Раиси таъкидлаганидек, ўтган етти 
йилдан ортиқ вақт давомида турли соҳа-
ларда соғлом ва фаровон икки томонлама  

ªЗБЕКИСТОН ПРЕЗИДЕНТИНИНГ 
ХИТОЙГА ТАРИХИЙ ТАШРИФИ 

ҳамкорлик қилинди. Хитой ва Ўзбекистон 
ўртасида янада мазмунли ва жадал муно-
сабатларни йўлга қўйиш икки мамлакат 
халқларининг умумий орзусидир.

Ўзбекистон — Хитой муносабатлари-
нинг принципиал жиҳатдан янги босқичи 
амалда барча соҳа ва йўналишларда кенг 
кўламли амалий ҳамкорликни таъмин-
лайди.

Иккинчидан, ушбу ташриф чоғида 
икки томонлама ҳамкорликнинг иқтисодий 
асосларини мустаҳкамлаш масалаларига 
алоҳида эътибор қаратилди. Шу нуқтаи 
назардан, Шэньчжэнь шаҳрида ўтказилган 
Ўзбекистон — Хитой инвестиция форуми 
тарихий воқеа бўлиб, унинг очилиш маро-
симида Президент Шавкат Мирзиёев шах-
сан иштирок этди.

Шэньчжэнда бўлиб ўтган форум якун-
ларини шарҳлар экан, “Ипак йўли” тад-
қиқот маркази эксперти Гуо Сяоцзюнь 
ушбу тадбирда икки мамлакатнинг 600 дан 
ортиқ йирик компанияси вакиллари ишти-
рок этганини таъкидлади. Унинг айтиши-
ча, Президент Шавкат Мирзиёевнинг нут-
қи форум қатнашчиларида катта таассурот 
қолдирди. Форум иштирокчиларининг ак-
сариятида Ўзбекистон билан ҳамкорликка 
қизиқиш сезиларли даражада ортгани шуб-
ҳасиз.

Дарҳақиқат, ушбу форум натижалари 
ажойиб бўлди. Шу тариқа турли соҳаларга 
оид мустаҳкам сармоявий битим ва шарт-
номалар тўплами имзоланди.

Бундан ташқари, Ўзбекистон раҳба-
рининг “CNPC”, “CITIC Group”, “China 
Southern Power Grid”, “SANY Renewable 
Energy” каби йирик компаниялар, шунинг-
дек, Хитой Эксимбанки, Ипак йўли фонди 
ва Осиё инфратузилмавий инвестициялар 
банки раҳбарлари билан учрашувларида 
ҳамкорликнинг истиқболли режалари бел-
гилаб олинди. 

Президент Шавкат Мирзиёев “BYD” 
компанияси бош қароргоҳи ва технологик 
марказига ташрифи чоғида Жиззах вилоя-
тида гибрид ва электр автомобилларни 
йиғиш бўйича лойиҳани ишга туширишга 
бағишланган тантанали маросимда ишти-
рок этди.

Ушбу воқеани тарихий, деб ҳисоблаш 
мумкин. Бу, энг аввало, “Яшил Ипак йўли” 
концепциясини амалга ошириш доирасида 
икки давлат ўртасидаги ҳамкорлик самара-
дорлигини яққол намоён этади.

Бошқа томондан, ушбу объект Марка-
зий Осиё ва МДҲ давлатларида электромо-
биллар ишлаб чиқарадиган биринчи завод 
бўлади.

Учинчидан, Ўзбекистон Президенти-
нинг Хитойга давлат ташрифи доираси-
да ўтказилган асосий тадбирлардан яна 
бири бу — Урумчи шаҳридаги Ўзбекис-
тон — Хитой минтақалараро форумидир.

Ушбу форумда икки мамлакат ҳудудла-
ри раҳбарларидан ташқари, ўзаро ҳамкор-
ликнинг турли йўналишлари бўйича энг 
фаол ҳамкорликка тайёр бўлган 1200 дан 

ортиқ компания вакиллари иштирок этди. 
Шу куни Халқаро кўргазмалар марказида 
“Ўзбекистонда ишлаб чиқарилган” кўргаз-
маси очилиб, унда Ўзбекистон ҳудудлари-
нинг турли соҳалардаги ютуқлари ва экс-
порт салоҳияти намойиш этилди.

Икки давлат ҳудудлари раҳбарлари 
минтақалараро ҳамкорлик соҳасида амалга 
оширилган ишлар натижалари тўғрисида 
фикр алмашди, шунингдек, савдо, сармоя, 
иқтисодиёт, энергетика, транспорт ва ма-
даний-гуманитар соҳаларда ҳамкорликни 
янада ривожлантириш йўлларини атроф-
лича муҳокама қилди.

Хитой Ижтимоий фанлар академия-
сининг Россия, Шарқий Европа ва Мар-
казий Осиё институти етакчи эксперти 
Су Чан форум икки давлат раҳбарлари 
ўртасида бўлиб ўтган музокаралар чоғида 
эришилган муҳим келишувларни амалга 
оширишда самарали платформага айланга-
нига ишонч билдирди. Ўзбекистон ва Хи-
той ҳудудлари бевосита самарали мулоқот 
ва ўзаро ҳамкорлик формуласини топди.

Форум ҳудудлараро ҳамкорликнинг 
юқори динамикасини намоён этиб, янги 
суръат бағишлади. Ўтган йили Ўзбекис-
тоннинг барча ҳокимлари Хитойнинг йи-
рик провинцияларига ташриф буюрди.

Шунингдек, Хитойнинг Синьцзян, 
Шэньси, Шаньдун, Цзянсу, Аньхой, Цзян-
си, Гуандун, Хубэй ва Нинся-Хуэйский 
музофотлари раҳбарлари жавоб ташрифи 
билан Ўзбекистонда бўлди. Форум доира-
сида Ўзбекистон ҳудудлари ва ХХР про-
винциялари ўртасидаги ҳамкорликни ри-
вожлантиришга доир 27 та қўшма ҳужжат 
имзоланди.

Тўртинчидан, давлатимиз раҳба-
рининг Хитойга ташрифи доирасида 
илк бор Ўзбекистон — Хитой таълим 

 форуми ўтказилди. Тадбирда Ўзбекис-
тондаги 37 та етакчи университет ва 
мезбон мамлакатнинг 110 та олий таъ-
лим муассасалари ректорлари қатнашди.

Натижада икки давлат ўртасида таълим 
ва кадрлар тайёрлаш соҳасидаги ҳамкор-
ликни янада ривожлантиришга қаратил-
ган Пекин декларацияси қабул қилинди. 
Жами 75 та икки томонлама ҳужжатлар, 
жумладан, қўшма таълим дастурларини 
шакллантириш бўйича муҳим келишувлар 
имзоланди.

Пекиндаги Жэньминь университе-
ти ҳузуридаги Евроосиё тадқиқотлари 
маркази директори ўринбосари Лю Сюи 
мазкур форум якунларини шарҳлар экан, 
Ўзбекистон ва Хитой олий ўқув юртлари 
ректорлари ёшларга аниқ ва гуманитар 
фанларни ўқитишнинг замонавий услубла-
ри юзасидан фикр алмашганини таъкидла-
ди. Университет бошқарувида замонавий 
усуллар, жумладан, ахборот технология-
лари ва сунъий интеллектдан фойдаланиш 
масалалари атрофлича муҳокама қилинди.

Хитойлик экспертнинг фикрича, форум 
икки давлат университетлари ўртасидаги 
ўзига хос ҳамкорлик кўпригига айланди. 
Ушбу механизм яқин келажакда мульти-
пликатив самара беришига, жумладан, 
кадрлар тайёрлаш тизимини такомиллаш-
тиришга шубҳа йўқ.

Бешинчидан, Президент Шавкат 
 Мирзиёевнинг ХХРга ташрифи доирасида 
ташкил этилган муҳим тадбирлардан яна 
бири бу — Хитойда бўлиб ўтган Ўзбекис-
тон маданияти кунларидир.

22 январь куни Ўзбекистон маданияти 
кунларининг тантанали очилиш мароси-
мидан сўнг “Лазги. Муҳаббат ва қалб рақ-
си” номли спектакль, 24 январь куни эса 
Ўзбекистон санъат усталари иштирокида 

гала концерт бўлиб ўтди. Шу билан бирга, 
Хитой пойтахтида Ўзбекистон тасвирий ва 
халқ амалий санъати кўргазмаси очилди.

Хитойнинг яна бир муҳим гўшаси — 
Шанхайда Тошкент ва Шанхай шаҳарлари 
ўртасида биродарлик алоқалари ўрнатил-
ганининг 30 йиллигига бағишланган тан-
танали маданий тадбирлар бўлиб ўтганини 
алоҳида таъкидлаш жоиз. Ушбу тадбирлар 
доирасида “Баҳор” ансамблининг концерт 
дастури ҳамда “Ўзбекистон — Ипак йўли 
гавҳари” сайёҳлик салоҳияти тақдимоти 
ташкил этилди. Тошкент ва Шанхай ўрта-
сида 2024-2026 йилларга мўлжалланган 
ҳамкорлик дастурининг имзоланиши му-
ҳим натижа бўлди.

Хитойда ўтказилган бир қатор маданий 
тадбирлар ҳақидаги таассуротлари билан 
ўртоқлашар экан, Хитой Ижтимоий фан-
лар академиясининг Россия, Шарқий 
Европа ва Марказий Осиё институти 
профессори Ли Юнхуэй уларнинг ўтка-
зилишини жуда муҳим, деб атади. Унинг 
айтишича, бу Ўзбекистон етакчисининг 
мамлакатларимиз ўртасидаги маданий-гу-
манитар алмашинувни ривожлантиришга 
алоҳида эътибор қаратаётганини яна бир 
бор тасдиқлайди.

— Маданий алмашинувлар инсонларни 
яқинлаштиради ва ўзаро тушунишларини 
мустаҳкамлайди. Буларнинг барчаси бир-
галикда икки томонлама ҳамкорликни яна-
да ривожлантириш учун мустаҳкам замин 
яратади, — дейди эксперт. — Хитойнинг 
кенг аудиторияси Ўзбекистоннинг бой 
маданияти билан таништирилди. “Лазги. 
Муҳаббат ва қалб рақси” номли ажойиб 
балет спектакли, шунингдек, ўзбек санъ-
ат усталарининг ёрқин концерти томоша-
бинларда унутилмас таассурот қолдирди. 
Ўзбекистон ва Хитой кўп асрлар давомида 
бир-бири билан яқин маданий-гуманитар 
алоқаларни сақлаб келган қадимий давлат 
ва цивилизациялар ўчоғидир.

Президент Шавкат Мирзиёевнинг Хи-
тойга ташрифи чоғида ўтказилган қатор 
маданий тадбирлар икки мамлакат ва халқ-
ларнинг ҳамкорлиги ҳамда яқинлашувига 
кучли туртки бўлганини таъкидласак, му-
болаға бўлмайди.

“Дунё” АА
Пекин

Ўзбекистон Президенти Шавкат Мирзиёевнинг 
шу йил 23-25 январь кунлари Хитойга давлат 
ташрифи ва ХХР Раиси Си Цзиньпин ҳамда бошқа 
расмий шахслар билан ўтказган икки томонлама 
музокаралари ушбу мамлакатнинг етакчи 
оммавий ахборот воситалари ва эксперт доиралари 
вакиллари қизиқишига сабаб бўлаётир. янги даврда ўзбек-хитой ҳамкорлигига муҳим пойдевор қўйди

БИЗ ВА ДУНЁ

Гарчи икки давлат чегарадош бўлмаса-
да, Ўзбекистон “Бир макон, бир йўл” ло-
йиҳасида муҳим ўрин тутади. “Хитой — 
Қирғизистон — Ўзбекистон” транспорт 
коридорининг қурилиши икки томонлама 
манфаатларни акс эттиради. Мазкур темир 
йўл Хитойнинг Ланчжоу шаҳрини Тош-
кент билан боғлаши нафақат икки мамла-
кат, балки бутун минтақа манфаати учун 
катта иқтисодий аҳамиятга эга.

Муносабат

Ю¯ОРИ СИФАТЛИ САНОАТ ВА 
¯ИШЛО¯ ХªЖАЛИГИ МА²СУЛОТЛАРИ

Хитой Ўзбекистоннинг асосий иқтисодий ҳамкорларидан. Икки 
давлат ўртасидаги муносабатлар илдизи узоқ асрларга бориб 
тақалади. Сабаби, бу икки халқ азалдан ўзаро савдо-сотиқ қилган, 
бир-бирининг маданиятини бойитган. Ўзбекистоннинг давлат 
мустақиллигини ҳам Хитой биринчилардан бўлиб тан олган ва 
дипломатик муносабатлар ўрнатган. Расмий Тошкент ва Пекин 
муносабатлари барча соҳани қамраб олади. Айниқса, кейинги 
йилларда ўзаро алоқалар изчил ривожланиб бормоқда.

Қаҳрамон ЭРГАШЕВ,
Олий Мажлис Қонунчилик 
палатаси депутати

Бугун мамлакатимизда Хитой сармояси 
иштирокидаги корхоналар муваффақиятли 
ишлаб, қўшимча қиймат яратмоқда. Ай-
ниқса, яшил энергетика, нефть-газ, кимё, 
тоғ-кон, тўқимачилик ва бошқа соҳаларда 
қатор йирик қўшма лойиҳалар ишга ту-
ширилиб, фаолияти кенгаймоқда. Бу саъй-
ҳаракатлар туфайли аҳолини иш билан 
таъминлаш, камбағалликни қисқартириш, 
халқнинг турмуш даражасини ошириш, 
қайта тикланувчи энергия манбаларини 
ҳаётга жорий этиш, транспорт инфратузил-
масини модернизация қилиш ва хусусий 
секторни ривожлантиришга эришиляпти.

Самарали ҳамкорликда Ўзбекистон — 
Хитой ўртасида кооперацияларни янада 
ривожлантириш, манфаатли шерикликни 
кенгайтириш ва савдо-иқтисодий ҳамкор-
ликни янги босқичга олиб чиқиш каби 
истиқболли дастурлар тараққиётимизга 
таянч бўлмоқда.

Мамлакатимизда тадбиркорлар учун 
яратилаётган шароитлар, солиқ ва божхона 
имтиёзлари, ихчам давлат аппарати шакл-

лангани, бизнесни тартибга солиш бекор 
қилингани, инвесторлар билан ишлашда 
“ягона ойна” тамойили жорий этилгани 
хитойлик тадбиркорларда катта қизиқиш 
уйғотмоқда. Айни вақтда юртимизда Хи-
той сармояси иштирокида 2 мингдан зиёд 
корхона фаолият юритяпти. Масалан, ўт-
ган йили Хитой компаниялари 196 тага кў-
пайган. Ташқи иқтисодий товар айирбош-
лаш ва инвестиция киритишда ҳам етакчи 
давлатлар қаторида. Ушбу давлат компа-
ниялари иштирокида юртимизда ўнлаб йи-
рик замонавий корхоналар барпо этилди, 
нефть-газ, кимё, тўқимачилик каби муҳим 
соҳаларда йирик лойиҳалар амалга ошири-
либ, янги иш ўринлари яратилди.

Бугун давлатларимизнинг халқаро кун 
тартибидаги долзарб масалалар, глобал 
хавфсизлик ва тараққиётни таъминлаш 
бўйича позиция ва ёндашувлари ўхшаш. 

Бу мамлакатларимизнинг ўзаро ва кўп 
томонлама алоқаларида муҳим ўрин тут-
моқда. Хитой Ўзбекистоннинг мустақил 
тараққиёт йўлини, мамлакатимиздаги кенг 
кўламли ислоҳотларни ҳар томонлама қўл-
лаб-қувватлаб келмоқда.

Икки томонлама муносабатларнинг за-
монавий ривожланишида давлат раҳбарла-
ри ўртасида ўрнатилган ишончли ва яқин 
дўстона мулоқот муҳим роль ўйнамоқ-
да. Мамлакатлар етакчиларининг сиёсий 
иродаси ва биргаликдаги саъй-ҳаракати 
туфайли Ўзбекистон — Хитой муносабат-
лари барча соҳа ва йўналишда мисли кў-
рилмаган даражага кўтарилди, десак айни 
ҳақиқатни айтган бўламиз. Биргина ўтган 
йилда товар айирбошлаш 50 фоиз ошиб, 
рекорд кўрсаткич — 14 миллиард долларга 
етди. Бу кўрсаткични, шу жумладан, юқо-
ри сифатли саноат ва қишлоқ хўжалиги 

маҳсулотларини ўзаро етказиб беришни 
кўпайтириш ҳисобига 20 миллиард доллар-
га етказиш учун барча салоҳият мавжуд. 

Ўзбекистон — Хитой ҳамкорлигининг 
асосий йўналишларидан яна бири транс-
порт коммуникацияси. У Ўзбекистоннинг 
“денгизга чиқмайдиган мамлакат”дан 
“қуруқлик билан боғланган мамлакат”га 
айланиш манфаатига, шунингдек, Хитой-
нинг “Бир макон, бир йўл” ташаббуси кон-
цепциясига тўлиқ жавоб беради. Мазкур 
ташаббус доирасида хитойлик ҳамкорлар 
иштирокида мамлакатимиз ва бутун Мар-
казий Осиёда энг узун туннель —  “Ангрен 
— Поп” темир йўл линияси қурилди. 
“Хитой — Қирғизистон — Ўзбекистон” 
транспорт йўлаги тоғларни кесиб ўтувчи 
халқаро артерияга айланмоқда.

Мамлакатларимиз ўртасида маданият, 
фан, таълим, туризм соҳаларидаги ҳамкор-
лик ҳам изчил ривожланмоқда. “Ўзбекис-
тон — Хитой” ҳамда “Хитой Халқ Респуб-
ликаси — Марказий Осиё мамлакатлари” 
дўстлик жамиятлари бу борадаги алоқалар-
ни мустаҳкамлашда муҳим омил бўлаётир.

ХХР билан муносабатлар сифат жиҳа-
тидан янги даражага кўтарилди. Ҳар икки 
томон халқаро муносабатлар тизимида ўз 
ташқи сиёсатини халқаро ҳуқуқ нормалари 
доирасида, миллий манфаатларини ҳисоб-
га олган ҳолда қуришда масъулиятли дав-
лат сифатида намоён бўлмоқда.

Парламентлараро алоқалар ҳам йилдан-
йилга мустаҳкамланиб бормоқда. 2020 йил 
май ойида Олий Мажлис ва Бутунхитой халқ 
вакиллари кенгаши ўртасида ҳамкорлик бў-

йича парламентлараро гуруҳ ташкил этилган.
Президентимизнинг Хитой Халқ Рес-

публикасига давлат ташрифи, шубҳасиз, 
икки давлат ўртасида барча соҳадаги ҳам-
корликни янада кенгайтиришга хизмат қи-
лади. Ташриф доирасида ўтган учрашувда 
парламентлар ўртасидаги мулоқотни кен-
гайтириш ва “Ўзбекистон — Хитой” дўст-
лик гуруҳларини фаоллаштириш зарурли-
ги қайд этилди.

Олий даражадаги келишувларнинг 
амалга оширилиши устидан таъсирчан 
парламент назоратини таъминлашга ало-
ҳида эътибор қаратилди. Бу, ўз навбатида, 
икки томонлама алоқаларни сифат жиҳа-
тидан янги босқичга кўтаради ва амалий 
мазмун билан бойитади.

Ташрифнинг аҳамиятли жиҳати шун-
даки, Президентимиз ва Хитой Халқ Рес-
публикаси Раиси қўшма баёнот имзола-
ди. Унда томонларнинг ўзаро манфаатли 
ҳамкорликни турли соҳаларда ҳар томон-
лама мустаҳкамлаш ҳамда Ўзбекистон ва 
Хитой ўртасидаги ҳар томонлама страте-
гик шерикликни мазмун жиҳатидан бо-
йитишга интилиши тасдиқланган.

Давлатимиз раҳбарининг Хитойга таш-
рифи икки мамлакат халқлари фаровонли-
ги йўлида самарали ҳамкорликнинг янги 
истиқболларини очишга хизмат қилади. 
Асосийси, бу нафақат дипломатия ва иқ-
тисодиёт соҳасидаги ютуқларни мустаҳ-
камлайди, балки ҳар икки давлат ва улар-
нинг фуқаролари манфаатига қаратилган 
ҳамкорлик учун янги уфқлар очиши шуб-
ҳасиз.

Ватанни қанчалик севишнинг, 
ватанпарварликнинг ягона ўлчови 
йўқ ва бўлиши ҳам мумкин 
эмас. Чунки бундай мезонлар 
бўлган нуқтада ватанпарварлик 
чекланади, таъбир жоиз бўлса, 
тугайди. Шоиримиз Абдулла 
Орипов “Мен нечун севаман 
Ўзбекистонни” деб, агарда 
тарих ҳукми халқимизга мангу 
музликларни, қорликларни макон 
этганда ҳам ўша музларга меҳр 
бериши, юртни фақат бойликлар 
учун севган фарзандларни 
кечирмаслиги ҳақида куйлаганида 
ўзгача маъно ва мазмун 
мужассамдир.

ТОВАР АЙИРБОШЛАШ ҲАЖМИНИ 50 ФОИЗГА ОШИРАДИ

Мазкур йўналишдаги ишлар тубдан ислоҳ қилиниб, 
мактаб ўқувчиларини ватанпарварлик руҳида тарбиялаш бўйича мутлақо 

янги — уч босқичли тизим жорий этилади.

2024 йил 30 январь, 21-сон

Дарҳақиқат, Ватан хизматида бўлиш, 
халқни ҳимоя қилиш, унинг тинчлиги учун 
жонини бағишлай олиш — виждон ва ий-
мон кучини намоён этувчи фазилат. Буюк 
тарих яратган аждодларимиз юртни севиш, 
унинг ҳар ҳовуч тупроғини ардоқлаш, му-
носиб ҳимоя қилиш ва зарур вақтда жонини 
фидо қилиш бобида барчага ўрнак ва на-
муна бўлган. Ватанпарварлик туйғуси ила 
яшашни ҳаётининг асосий мазмуни, энг 
юксак мақсад-муддаоси ҳисоблаб, муқаддас 
тарбия орқали уни доимо мустаҳкамлашга 
ҳаракат қилган.

Бугун глобаллашув жараёнининг шидда-
ти ва кўлами, интеллектуал дунёда ёш ав-
лоднинг қалби ва онги учун кураш кучайиб, 
ватанпарварлик руҳидаги тарбиянинг ўрни 
ва аҳамияти тобора ортиб бормоқда. Дунёда 
мафкуравий кураш, зиддиятлар, олдиндан 
башорат қилиб бўлмайдиган янгидан-янги 
таҳдидлар юзага келмоқда.

Энг таҳликали томони шундаки, бугунги 
замонавий хавф-хатарларнинг нусхалари, 
туси, ниқоби ўзгарган, хавфни қачон, қаерда 
ва кимдан кутиш керак, деган саволларнинг 
жавоби йўқ. Ҳарбий таҳдидлардан кўра ғоя-
вий таҳдидларнинг кўлами бир неча карра 

Тараққиёт йўли

МАМЛАКАТИМИЗ ШОНЛИ ТАРИХИ ВА БУГУНИ БИЛАН 
ФАХРЛАНИШ ТУЙҒУЛАРИНИ СИНГДИРИШ ОРҚАЛИ ШАКЛЛАНАДИ

Мирзаюсуф  РУСТАМБОЕВ, 
Жамоат хавфсизлиги 
университети бошлиғи, юридик 
фанлар доктори, профессор

ортиб, инсоният ўзини ўзи жар ёқасига олиб 
келиши учун барча “шарт-шароит”лар яра-
тиб қўйилмоқда.

Бу борада сунъий интеллект ҳам инсо-
ният учун мисли кўрилмаган фожиа, хатар-
ларни келтириб чиқариши, у ёмон қўлларда 
янада қўрқинчли қурол бўлиши кундай рав-
шан бўлиб боряпти.

Анъанавий қурол-яроғлар орқали очиқ 
жанг майдонидаги урушлар ўз аҳамиятини 
йўқотганига анча вақт бўлди. Айни вақтда 
таъсир доирани эгаллашда гибрид харак-
теридаги “тўқнашув”лар устувор бўлиб, 
бунда мамлакатларга тизимли равишда сиё-
сий, иқтисодий ва мафкуравий тажовузлар-
ни амалга ошириш, муҳим объектларнинг 
бошқарув тизимларига қўпорувчилик ва ки-
берҳужумлар уюштириш, оммавий ахборот 
воситаларининг сохта ёки нотўғри маълу-
мот тарқатишдек ғаразли кучидан фойдала-
ниш каби “пинҳона уруш” авж олган. 

Душман номаълум бўлган бундай уруш-
лар дунёдаги тинч-осойишта ҳаётга, сиёсий 
бошқарув, хусусан, сайловларга, маъна-
вий-маданий ва ижтимоий муҳитга путур 
етказяпти. Бу каби тузоқларга тушиб қол-
масликнинг ягона ечими миллий ватанпар-
варлик тарбиясидир.

Содир бўлаётган воқеа-ҳодисалар, тинч-
лик-осойишталик ҳукмрон гўшаларнинг 
лаҳзаларда муҳораба ўчоқларига айланаёт-
гани фақатгина жанговар шайлик ёки стра-
тегияларнинг заифлиги натижаси эмаслиги 
такрор ва такрор исботланмоқда. Бундай 
ҳолатда ватанпарварлик, Ватан учун жони-
ни тикишдек фидойилик, бурчига садоқат, 
жасорат ва масъулият етишмаётгани ҳам 
энг катта фожиа сифатида қабул қилиниши 
керак. Зеро, дунё курашлар асосида, ҳар 
ким ўз ҳудуди, оила ва яқинлари, маҳалла-
си, давлатини бошқалардан ҳимоя қилиши 
ва бу ишни ҳаётининг асосий мазмунига 
айлантиргани натижаларига қурилган. Дун-
ёда миллатлар, халқ ва элатлар мавжудли-
ги ҳамда тан олинишининг асосий мезони 
ҳам унинг Ватани борлигидадир. Шундай 
экан, жаҳонда мавжуд таҳдидларнинг ягона 

ечими, бирдан-бир давоси бу ёш авлоднинг 
ватанпарварлик тарбияси ва юксак маъна-
виятидир.

Эътибор қаратадиган бўлсак, дунёнинг 
турли бурчакларида “турли касалликлар”-
га маънавий даво топилмаяпти. Чунки уни 
тезкор даволайдиган рецепт ёки дорилар 
йўқ ва уни ҳеч қандай пулга сотиб олиб бўл-
майди. Бу, аввало, тарбия, таълим ва шахсий 
намуна орқали сингдирилади ҳамда авлод-
дан-авлодга ўтиб боради. 

Президентимиз бу борада алоҳида таъ-
кидлаганидек, ҳар бир Ўзбекистон фуқа-
роси, аввало, раҳбарлар халқимиз, она юр-
тимиз олдидаги масъулиятини чуқур ҳис 
қилиб, чинакам ватанпарвар бўлиши шарт!

Биз буюк маърифат намояндалари — 
жадидларни кўп эслаяпмиз. Улар таълим-
тарбия, илм-фан ва бошқа соҳаларда ёзга-
нига, аввало, ўзи амал қилгани, ташаббус 
ва фидойилик, муаммоларни сабот билан 

енгиш, ечими йўқдек туюлган вазифаларга 
муносиб жавоб топиб, ягона маслак ва нати-
жа йўлида ўзларини мутлақо аямаган. Улар 
нафақат ислоҳотчи, балки курашчи бўлиб, 
оғир ва таҳликали замонда чинакам ватан-
парварлик, матонат ва жасорат намунасини 
кўрсатган.

Ўша замонда Ватан тақдири, халқнинг 
ижтимоий турмушига бефарқ бўлмасдан 
майдонга чиқишнинг оқибати барча учун 
аниқ ва равшан бўлиб, жадидлар ўзлари 
дунёвий билимни чуқур эгаллаган ҳолда 
миллат ва Ватанни фарзандларга тани-
тиш, дунёни англатишга алоҳида эътибор 
берди.

Жадидлар миллатни уйғотиш, илму маъ-
рифат бериш, аввало, зиёлиларнинг иши, 
деб билган. Зиёли номи ва мақоми юқори 
масъулият экани ва унга муносиб бўлиш 
осон эмаслигини ҳам бот-бот такрорлаган. 
Бу борада Мунавварқори Абдурашидхо-
новнинг “Бизнинг миллатимизга садо ва 
сўз бирлан зиёли номини олғон инсонлар 
лозим эмас. Балки хизмати, ҳаракати, ёрда-
ми ва ҳиммати бирлан зиёли номини олғон 
инсонлар лозимдир”, деган сўзлари ҳаётий 
ҳақиқат бўлиши билан бир қаторда, бугун-
ги кунда ҳам ҳар биримиз учун амал қилиш 
шарт бўлган фазилатдир.

Таъкидлаш лозимки, жадидлар ўз соҳа-
сида бугун биз инновация деб атаётган ян-
гилик ва ўзгаришларни амалга оширишда 
фидойилик кўрсатгани, ўзини қийнаб, на-
муна бўлгани, айниқса, қадрлидир.

Ватанпарварлик масаласида ҳарбий-
ватанпарварлик тушунчаси ҳам алоҳида 
аҳамиятга эга. Зеро, бугун замоннинг 
шиддатига бас кела оладиган, янгича 
яшаётган ва курашаётган, дунёга мос 
бўла оладиган ҳарбий салоҳиятни оши-
риш ва миллий армияни чинакам ватан-
парвар авлод билан бутлаш эҳтиёжи ҳар 
қачонгидан-да юқори.

Дунё мамлакатлари тажрибасида ҳам 
ҳарбий-ватанпарварлик тарбиясига алоҳи-
да эътибор қаратилиши ва бунга умумхалқ 

иши сифатида эътибор берилиши бежиз 
эмас. Бунда ёшларни ватанпарварлик руҳида 
тарбиялаш тизими давлатлар ижтимоий сиё-
сатининг муҳим йўналишларидан бири ҳи-
собланиб, бу жараёнда тил, давлат рамзлари, 
миллий қаҳрамонлар, анъаналар ва қадрият-
лар тарғиботига катта эътибор қаратилади. 

Масалан, АҚШда ватанпарварлик тарғи-
боти учун давлат байроғидан фаол фойда-
ланилади. Франция ва Германия қонунчи-
лигида чет тилларидан фойдаланиш қатъий 
тартибга солинган бўлса, Данияда жамият-
нинг этник андазалари ҳуқуқий асосларда 
белгилаб қўйилган.

Шу билан бирга, бир қатор давлатларда 
ҳарбий-ватанпарварлик тарбиясига доир 
аниқ мезонлар, давлат дастурлари мавжуд. 
Масалан, Польшада “Эртанги куннинг ва-
танпарварлиги” давлат дастури ишлаб чи-
қилган, ватанпарварлик тарбияси боғчадан 
бошланади. Музейлар, миллий қаҳрамонлар 
ва қадриятларни таништирувчи ёдгорлик 
мажмуаларига экскурсиялар уюштирилади. 
Шу орқали болаларнинг ватанпарварлиги 
шаҳар, вилоят ва мамлакат миқёсида шакл-
ланиб боради.

Фуқароларнинг ватанпарварлик тар-
бияси ҳарбий, илмий-маърифий ва маъ-
навий-диний ватанпарварлик соҳалари-
га бўлинади. Ҳарбий-ватанпарварлик 
йўналишида Ватан ҳимояси бўйича ўз 
мажбуриятларини бажаришга, жамият 
ва давлатга сидқидилдан хизмат қилиш-
га тайёрликни тарбиялаш, юрт ҳимояси 
йўлида ҳалок бўлган жангчилар хотира-
сини абадийлаштиришга эътибор қара-
тилади.

Юқорида қайд этилганидек, Америка 
 оилаларининг деярли ярми ўз уйида мил-
лий байроғини осиб қўяди, ҳайдовчилар-
нинг 15-20 фоизи машиналарини байроқча 
ва бошқа рамзлар билан безайди. Ватан-
парварлик туйғусини ёшлар ўртасида янада 
юксалтириш мақсадида АҚШнинг давлат 
байроқларини ишлаб чиқарувчи йирик ком-
паниялари 1х1,5 метр ҳажмдаги байроқлар-
ни бепул тарқатишни йўлга қўйган.

Японияда ҳам ёшларнинг ватанпарвар-
лик тарбиясига алоҳида эътибор қарати-
либ, мамлакатда “ўз мамлакатига муҳаббат 
туйғуси”ни тарбиялаш бўйича ўқув режаси 
ишлаб чиқилган. Ўрта мактабларда олти 
йиллик дастур ҳамда мактабларда ватанпар-
варлик мезонларини баҳоловчи “Японияда 
эркин сўз ва ватанпарварлик тўғрисида”ги 
тизим жорий этилган.

Бир сўз билан айтганда, ватанпарвар-
лик тарбияси бўйича дунё мамлакатларида 
ўзига хос миллий хусусиятлар шаклланган, 
мазкур тарбия, аввало, ёшларга ўз юрти-
нинг ўтмиши ва бугуни билан фахрланиш 
туйғуларини чуқур сингдириш орқали бо-
йитилади ва авлоддан-авлодга ўтиб боради.

Ўзбекистон Республикаси Президен-
ти, Қуролли Кучлар Олий Бош Қўмондони 
Шавкат Мирзиёев раислигида шу йил 12 ян-
варь куни Хавфсизлик кенгашининг Қурол-
ли Кучлар ва ҳарбий-маъмурий секторлар-
нинг 2023 йилдаги фаолияти якунлари ва 
яқин истиқболга мўлжалланган вазифалар 
муҳокамасига бағишлаб ўтказилган кенгай-
тирилган йиғилишида бу жиҳатга алоҳида 

эътибор қаратилиб, айниқса, таълим-тарбия 
тизимида Ватан ҳимояси, ватанпарварлик 
тарбиясини олиб борадиган мутахассислар 
жуда зарурлиги қайд этилди.

Мазкур йўналишдаги ишлар тубдан 
ислоҳ қилиниб, мактаб ўқувчиларини 
ватанпарварлик руҳида тарбиялаш бў-
йича мутлақо янги — уч босқичли тизим 
жорий этилади. Маърузада таъкидлан-
ганидек, бошланғич синфларда муқад-
дас Ватан туйғусини шакллантиришга 
алоҳида эътибор қаратилади. Ватанимиз 
рамзлари — байроғимиз, гербимиз, мад-
ҳиямиз, конституциямиз ҳақида қизиқар-
ли шеър, ашула ва ҳикоялар ўргатилади. 
Ўрта синфларда Амир Темур, Жалолид-
дин Мангуберди, Заҳириддин Муҳаммад 
Бобур каби буюк боболаримиз қаҳрамон-
ликлари бугунги ҳарбийларимиз жасора-
ти билан боғлаб ўқитилади ва шу орқали 
Ватан ҳимоячиси кўникмаси шаклланти-
рилади. Юқори синфларда эса ўқувчилар 
аниқ ҳарбий ўйинлар, саф тайёргарли-
ги, қурол-аслаҳа, техник тактика хусу-
сиятини ўрганиш, спорт мусобақалари, 
ҳарбийлар билан бевосита учрашувлар 
орқали ҳарбий хизматга тайёргарлик бос-
қичини ўтайди. 

Юқоридаги фикрларни таҳлил қилган 
ҳолда аҳолининг кенг қатлами, айниқса, 
ёшлар орасида ватанпарварлик, хусусан, 
ҳарбий-ватанпарварлик тарбиясини кучай-
тириш борасида қуйидаги фикр ва мулоҳа-
залар, таклифларни илгари сурмоқчиман.

Биринчидан, халқаро тажрибалардан 
келиб чиққан ҳолда ватанпарварлик тарбия-
сида давлат рамзларидан қонун доирасида 
фаол фойдаланиш мақсадга мувофиқ. Бу 
борада байроғимизга нисбатан ҳурматни 
таъминлаган ҳолда, ундан янада кенг фой-
даланишни тарғиб этишимиз керак.

Иккинчидан, ватанпарварлик руҳи-
даги маҳаллий ва хорижий адабиётларни 
кенг китобхонлар оммасига етказиб бериш, 
унинг ўқилишини ташкил этиш механизм-
ларини такомиллаштириш, зарур ҳолларда 
рағбатлантириш тизимини йўлга қўйиш, 
айниқса, ҳарбий хизматчи ва ходимлар 
орасида китобхонлик маданиятини кучай-
тиришнинг янги усулларини ишлаб чиқиш 
мақсадга мувофиқ. Зеро, юқори жанговар 
салоҳият ва юксак маънавият Қуролли 
Кучларимизнинг қудратли таянч устунлари 
бўлиши шарт.

Учинчидан, миллий қаҳрамонларни ёд 
этувчи киноасарлар, хусусан, маърифат-
парвар жадидлар фаолиятига доир кино-
картиналар яратиш бўйича тизимли ишлар 
олиб бориляпти. Мазкур тажрибани янада 
кучайтириш, бугунги куннинг замонавий 
қаҳрамонлари, таъбир жоиз бўлса, “замона-
миз жадидлари” фаолиятини тарғиб қилиш 
орқали ёшларда Ватанга муҳаббат, юртга 
садоқат тарбиясини сингдириш, ОАВ орқа-
ли миллий контентларни янада кўпайтириш 
мақсадга мувофиқ.

Тўртинчидан, мактабгача таълим тизи-
мида мавжуд режаларни тубдан қайта кўриб 
чиқиш ва Ватанидан фахрланиш, миллий 
қаҳрамонларидан ғурурланишга доир янги 
дастур ва режаларни амалиётга жорий этиш 
ва буни узлуксиз таълим тизимида фаол да-
вом эттириш зарур. 

Мухтасар айтганда, дунёдаги бугунги 
хавф-хатар ва таҳликалар ҳар биримизни 
сергак тортишга ундаши, огоҳликка чорла-
ши керак. Зеро, Ватан ҳимояси ва тақдирига 
барчамиз бирдек масъулмиз.

Мана шу икки омилнинг ўзидан англаш 
мумкинки, тадбиркорликка алоҳида эъти-
бор қаратилмоқда ва ишбилармонлик му-
ҳитини янада мақбуллаштириш иқтисодий 
сиёсатимизнинг устувор вазифасига айлан-
ган. Янада эътиборлиси, бу жараён изчил 
давом этмоқда. 

— Тадбиркорлик субъектларининг 
барқарорлик рейтинги билан, аввало, 
улар фаолиятини инсон омилисиз, очиқ-
ошкора таҳлил этиб  борувчи электрон 
платформа вужудга келади. Қолаверса, у 
тадбиркорлар учун ўзига хос рағбат бў-
лади, — дейди Ўзбекистон Савдо-саноат 
палатаси бошқарма бошлиғи Сарвар Ниё-
зов. — Мазкур рейтинг жорий йилнинг 1 
февралидан амал қила бошлайди. Шундай 
қилиб, тадбиркорларимиз  фаолияти тўрт 
тоифага — “ААА”, “АА” ва “А”— юқори, 

соҳа вакилларини ҳалол ишлаш орқали кўпроқ наф келтиришга ундайди 
Президентимиз шу йил 15 январь куни тадбиркорларнинг 
барқарорлик рейтингини жорий қилиш бўйича тақдимот 
билан танишиб, ушбу тизимнинг аҳамияти ҳақида фикр 
билдирганди. Орадан ҳеч қанча вақт ўтмай, яъни  
23 январь куни давлатимиз раҳбарининг “Тадбиркорлик 
субъектларининг барқарорлик рейтингини жорий этиш чора-
тадбирлари тўғрисида”ги қарори қабул қилинди. 

“ВВВ”, “ВВ” ва “В” — ўрта, “ССС”, “СС” 
ва “С” — қониқарли ҳамда “D” — қуйи 
барқарорлик рейтингларига асосланган 
ҳолда баҳолаб борилади. Бу, албатта, соҳа 
вакилларини олдинга интилишга, сама-
рали ишлашга ундайди. Чунки тадбир-
кор қанчалик юқори рейтингни эгалла-
са, шунчалик кўп имтиёзларга эга бўлиб 
бораверади.  Масалан, “ААА” тоифадаги 
тадбиркорлар фаолиятида солиқ текши-
рувлари ўтказилмайди (жиноят ишлари 
доирасида ўтказиладиган текширувлар 
бундан мустасно), шунингдек, уларга 
ҚҚС суммаси ўрнини қоплаш (қайтариш) 
бир кунда текширувларсиз амалга оши-
рилади. Ҳозирги амалиётда жараён учун 
етти кун талаб этилади. 

“А” ва ундан юқори тоифадаги тадбир-
корлик субъектларига эса солиқлар бўйича 

(ҚҚС бундан мустасно) мавжуд ортиқча 
тўлов суммасини қайтариш 3 кунда амалга 
оширилади. Ҳозир бу муддат ўн беш кун. 
Товарларни импорт ва реализация қилишда 
тўланадиган ҚҚС суммаларини ўзаро ҳи-
собга олиш тартиби татбиқ этилади.

Рейтинг қайси мезонларга таянади? Му-
тахассисларнинг айтишича, улар ҳам уч 
гуруҳга бўлинади. Масалан, биринчи гу-
руҳдан умумий мезонлар ўрин олган. Тад-
биркорлик фаолиятида рентабеллик дара-
жаси, ер майдонлари мавжудлиги, иш ҳақи, 
солиқ ҳисоботларининг белгиланган муд-
датларда тақдим этилиши, солиқларнинг 
вақтида ва қандай тартибда тўланиши каби 
омиллар инобатга олинади. 23 мезон нати-
жалари ана шу тарзда  аниқланади. 

— Аҳамиятлиси, ушбу мезонлар амалда-
ги қонунчиликда белгиланган тартиб-қои-
далар асосида ишлаб чиқилган, — дейди 
Солиқ қўмитаси бошқарма бошлиғи Ўктам 
Ражабов. — Ҳеч қандай ортиқча талаб қў-
йилмаган. У орқали тадбиркорлар фаолия-
ти юқоридаги мезонлар ёрдамида ҳар куни 
таҳлил қилиб борилади ва шахсий кабине-
тига юборилади. Бу эса уларга ўз фаолияти-
ни ўзи кузатиб боришига шароит яратади. 

Қандайдир камчилик ёки ноаниқликни пай-
қашса, тезда бартараф этиши мумкин.

Бундай рейтинг шунинг учун ҳам му-
ҳимки, энди тадбиркорлар фаолиятига со-
лиқчилар эмас, электрон тизим баҳо беради. 
Шунингдек, у бизнес вакилига ўз ҳамкорла-

ри тўғрисида ишончли маълумот берувчи 
ҳимоя тизими сифатида ҳам қўл келади. 

Алоҳида айтиш жоизки, рағбатлантириш 
чоралари давлат корхоналари ва устав ка-
питалида 50 фоиз ва ундан ортиқ миқдорда 
давлат улуши мавжуд бўлган юридик шахс-

ларга нисбатан татбиқ этилмайди. Юқори 
барқарорлик рейтингидаги тадбиркорлар 
ҳар йили 20 август — Тадбиркорлар куни 
арафасида тақдирлаш учун давлат муко-
фотлари ҳамда “Фаол тадбиркор” кўкрак 
нишонига тавсия этилади. Бу ҳаммаси эмас. 
2024 йил 1 апрелдан тадбиркорлик субъект-
ларига субсидия, имтиёз ва преференциялар 
уларнинг рейтинг даражасидан келиб чиқ-
қан ҳолда жорий этилади. Демак, имтиёз-
дан фойдаланишни, самарали ва барқарор 
фаолият юритишни истаган тадбиркор рей-
тингнинг  юқори поғоналаридан жой олиш-
га ҳаракат қилиши керак.   

Мамлакат иқтисодий тараққиёти тад-
биркорлик қай даражада ривожланаётгани-
дан далолат беради. Чунки иқтисодиётдаги 
ижобий ўзгаришлар кичик бизнес ва хусу-
сий тадбиркорлик субъектлари улушининг 
кўпайиб боришига, яратилган ишбилармон-
лик муҳитига кўп жиҳатдан боғлиқ. Мута-
хассислар барқарор иқтисодий ўсиш, банд-
ликни яратиш ва айниқса, камбағалликни 
камайтиришда кичик бизнес муҳим аҳа-
мият касб этишини ҳам  кўп таъкидлайди. 

Маълумотларга кўра, бугунги кунда дун-
ёда 90 фоиз корхона кичик ва ўрта бизнесга 
тегишли бўлиб, улар 65 фоизга яқин одамни 
иш билан таъминламоқда. Ҳозир юртимиз-
да ишсизлар  сони 1 миллион 300 минг на-
фарни ташкил қилиши  ва бу йил яна 2 мил-
лиондан зиёд киши меҳнат бозорига кириб 
келишини инобатга олсак, бундай рағбатлар 
айни зарурий чоралардир.

Тадбиркорларнинг барқарорлик рейтин-
ги электрон платформаси ҳозир тест режи-
мида ишламоқда. Унинг юқори поғонасини 
банд этиш эса соҳа вакилларининг ўз қўли-
да. Қонуний ва очиқ фаолият, ҳалол меҳнат 
бунга замин яратади. 

Дилшод УЛУҒМУРОДОВ,
“Янги Ўзбекистон” мухбири

ТАДБИРКОРЛАР РЕЙТИНГИ

ЮРТГА САДО¯АТ ВА МУ²АББАТ

Ватанни қанчалик севишнинг, 
ватанпарварликнинг ягона ўлчови 
йўқ ва бўлиши ҳам мумкин 
эмас. Чунки бундай мезонлар 
бўлган нуқтада ватанпарварлик 
чекланади, таъбир жоиз бўлса, 
тугайди. Шоиримиз Абдулла 
Орипов “Мен нечун севаман 
Ўзбекистонни” деб, агарда 
тарих ҳукми халқимизга мангу 
музликларни, қорликларни макон 
этганда ҳам ўша музларга меҳр 
бериши, юртни фақат бойликлар 
учун севган фарзандларни 
кечирмаслиги ҳақида куйлаганида 
ўзгача маъно ва мазмун 
мужассамдир.

Янгича ёндашувлар

Бандликка кўмак 

ЭЛЛИК КУНДА ЮЗ МИЛЛИОН 
СªМ ДАРОМАД

Аҳмаджон Ҳошимов маҳалладаги уста 
томорқачилардан. Бу хонадонда бўлган 
киши омилкорлик билан иш тутаётган то-
морқачининг меҳнат ва изланишларига гу-
воҳ бўлади. Бугунга қадар икки сотихли ис-
сиқхонадаги эртаки карам кўчати сотилиб, 
ўрнига 2 минг туп помидор парваришга қў-
йилган. Унга туташ экин майдонлари эртаки 
бодринг кўчатлари, бошқа иссиқхонадаги 
карам кўчатлари эса плёнка асосида очиқ 
майдонга экишга тайёрлаб қўйилган. 

Хонадон томорқасидаги 15 сотих иссиқ-
хонадаги ҳар бир қарич ер ҳисоб-китобли. 
Бу ерда муқобил ёқилғи — кўмир билан иш-
лашга ихтисослашган ақлли иситиш тизими 
ишга туширилган. Унинг афзаллиги шунда-
ки, иссиқхонадаги ҳаво ҳарорати автоматик 
тарзда назорат қилиб борилади. Бу ортиқча 
харажат ва оворагарчиликни анча камайти-
ради. Авваллари бу ишлар учун тунларни 
бедор ўтказишга мажбур бўлишган. 

Иссиқхоналарга томчилатиб, ёмғир-

Олий Мажлис Сенатининг Бюджет 
ва иқтисодий ислоҳотлар масалала-
ри қўмитаси раиси ўринбосари Қобул 
 ТУРСУНОВ билан суҳбатимиз ана шу са-
вол билан бошланди.

— Барқарор ривожланиш иқтисодий ва 
ижтимоий ўзгаришлар жараёни бўлиб, унда 
табиий ресурслар, инвестициявий, илмий 
ва технологик тараққиёт йўналишлари бир-
бири билан мувофиқлаштирилади, — деди 
Қобул Турсунов.  — У, шунингдек, кўп жи-
ҳатдан одамлар ҳаёти сифатини ошириш 
билан уйғун тушунилади. 

БМТ Барқарор ривожланиш мақсадла-
рининг асосий ғояси ҳеч кимни ортда қол-
дирмаслик тамойили ҳисобланади. Унинг 
негизида Мингйиллик ривожланиш мақсад-
лари бўйича эришилган ютуқлар ётади ва 
қашшоқликнинг барча кўринишларига бар-
ҳам бериш бўйича саъй-ҳаракатларни давом 
эттиришни назарда тутади.

2015 йил сентябрда БМТ Бош Ассам-
блеясининг 70-сессиясида қабул қилинган 
резолюцияни принципиал жиҳатдан янги 
глобал мажбурият мажмуи, десак бўлади. 
Чунки ушбу ҳужжатда Барқарор ривожла-
нишнинг 17 мақсади ва унга эришишнинг 
одамлар соғлиғи ҳамда фаровонлигидан тор-
тиб, иқлим ўзгаришигача, гендер тенгликдан 
истеъмол ҳамда ишлаб чиқариш моделлари 
янгиланишларигача бўлган жараённи қам-
раб олган 169 вазифа белгилаб олинди.

Резолюцияга мувофиқ, 2030 йилгача 
барқарор ривожланиш соҳасидаги белги-
ланган мақсадларга эришиш учун дунёдаги 
ҳар бир давлат географик жойлашуви, им-
конияти ва тараққиёт даражасини ҳисобга 
олган ҳолда, ўз миллий мақсадлари ҳамда 
уларга эришиш стратегиясини ишлаб чиқ-
қан. Ўзбекистонда ҳам бу борада аниқ ме-
ханизмни шакллантириш ва уларга эришиш 
мақсадида Вазирлар Маҳкамаси томонидан 
ишчи гуруҳлар тузилиб, ҳар бир глобал 
мақсад ва вазифа бўйича ўрганиш ишлари 
олиб борилди.

Натижада 17 та глобал Барқарор ривож-
ланиш мақсадидан 16 таси бўйича имкония-
тимиз мавжудлиги аниқланди. Фақат бир 
мақсадда, яъни Барқарор ривожланиш учун 
океанлар, денгизлар ва денгиз ресурслари-
ни сақлаш ва фойдаланишда иложсизмиз. 
Негаки, Ўзбекистон денгиз ва океанлар би-
лан туташ мамлакат эмас.  

ªЗБЕКИСТОН
СТРАТЕГИЯСИ 2030

100 МА¯САДНИНГ 190 ВАЗИФАСИ 

Вазирлар Маҳкамасининг 2022 йил 21 
февралдаги “2030 йилгача бўлган даврда 
барқарор ривожланиш соҳасидаги миллий 
мақсад ва вазифаларни амалга ошириш-
ни жадаллаштириш бўйича қўшимча чо-
ра-тадбирлар тўғрисида”ги қарори билан 
вазифалар сони 126 тага кенгайтирилди 
ва 190 та миллий БРМ индикатори тасдиқ-
ланди. Улар “уч устун” — иқтисодий, иж-
тимоий ва экологик мувозанат тамойилла-
рига асосланган.  

— Янги Ўзбекистондаги ислоҳотлар 
фалсафаси ҳам “инсон, жамият ва дав-
латнинг барқарор ривожланиши” ҳамда 
2030 йилгача мамлакатда белгиланган 
барча мақсадларга эришиш ғояларига 
асосланган. Ўтган давр мобайнида бу бо-
рада қандай ташаббуслар илгари сурил-
ди ва ташкилий-ҳуқуқий чора-тадбир-
лар амалга оширилди?

— Эътироф этиш жоиз, Ўзбекистон 
193 мамлакат билан бир қаторда БМТнинг 
“2030 йилгача бўлган даврда барқарор ри-
вожланиш кун тартиби дастури”ни амалга 
оширишда ўз мажбуриятларини тўлиқ ба-
жармоқда.

 Президентимиз БМТ Бош Ассамблея-
си сессияларида, шунингдек, БМТ Инсон 
ҳуқуқлари бўйича кенгашининг 46-сес-
сиясида Марказий Осиёнинг барқарор ри-
вожланишини, минтақавий хавфсизликни 
таъминлаш, таълим, маънавият, экология, 
туризм, инсон ҳуқуқларини ҳимоя қилиш 
ва бошқа соҳаларни қамраб олувчи 40 дан 
ортиқ ташаббусларни илгари сурди. Ўз нав-
батида, БМТ Бош Ассамблеяси Ўзбекистон 
ташаббуси билан 6 та резолюцияни қабул 
қилди. 

Умуман, БМТ ва “БМТ оиласи”га ки-
рувчи ташкилотлар билан ҳамкорликда 
қарийб 140 та дастур ва лойиҳа муваффа-
қиятли амалга оширилаётгани диққатга 
сазовор.

Бугунги кунда соҳада БМТ ва унинг их-
тисослашган тузилмалари билан самарали 
алоқалар ўрнатилмоқда. Шу мақсадда БМТ 
кун тартибига бир қатор масалалар кири-
тилди. “Марказий Осиё ёшларининг кун 
тартиби —2030” дастурини ишлаб чиқиш, 

БМТнинг хотин-қизлар тузилмаси билан 
ҳамкорликда аёлларнинг бунёдкорлик са-
лоҳиятини рўёбга чиқариш масалаларини 
муҳокама қилиш ва тажриба алмашиш учун 
2024 йилда Ўзбекистонда Осиё хотин-қиз-
лари форумини ўтказиш, БМТ Бош котиби-
нинг Сув ресурслари бўйича махсус вакили 
лавозимини таъсис этиш, Марказий Осиё 
сувни тежайдиган технологиялар платфор-
масини яратиш каби масалалар шулар жум-
ласидандир. Булар таклиф қилинаётган ма-
салаларнинг айримлари, холос. 

Эътиборлиси,  давлатимиз раҳбари БМТ 
Бош Ассамблеясининг 78-сессиясидаги 
нутқида яна бир бор “Ўзбекистон — 2030” 
стратегияси БМТнинг Барқарор ривожла-
ниш мақсадларига уйғун эканини алоҳида 
таъкидлади. 

Ўтган давр мобайнида мамлакатда бу бо-
рада кенг кўламли ташкилий-ҳуқуқий чора-
тадбирлар амалга оширилди ва бу халқаро 
ҳамжамият томонидан ҳам эътироф этил-
ди. Барқарор ривожланишдаги вазифалар 
янги таҳрирдаги Ўзбекистон Республикаси 
Конституцияси ҳамда 360 дан зиёд қонун ва 
бошқа норматив-ҳуқуқий ҳужжатларда ўз 
аксини топди.

Аввало, илк бор янги таҳрирдаги Конс-
титуциямизда барқарор ривожланиш та-
мойили кўрсатилди. Иккинчидан, ўта 
қашшоқликка барҳам бериш ва барча жой-
ларда аҳолининг кам таъминланганлик да-
ражасини пасайтиришни назарда тутувчи 
биринчи Барқарор ривожланиш мақсадла-
ри ҳам Асосий қонунимизда  ўз ифодаси-
ни топди. Учинчидан, иккинчи Барқарор 
ривожланиш мақсадлари очликка барҳам 
бериш, озиқ-овқат хавфсизлигини мустаҳ-
камлаш, овқатланиш рационини яхшилаш 
ҳамда қишлоқ хўжалигининг барқарор та-
раққиётига кўмаклашишни назарда тутади. 

Мамлакатимизнинг учта стратегик та-
раққиёт дастури — 2017-2021 йилларда 
 Ўзбекистон Республикасини ривожланти-
ришнинг бешта устувор йўналиши бўйича 
Ҳаракатлар стратегияси, 2022-2026 йиллар-
га мўлжалланган Янги Ўзбекистоннинг та-
раққиёт стратегияси, “Ўзбекистон — 2030” 
 стратегияси мамлакатимизга тегишли бўл-
ган 16 та глобал Барқарор ривожланиш мақ-
садларига эришишга йўналтирилган миллий 
мақсад ва вазифаларни тўла қамраб олган.

 “Ўзбекистон — 2030” стратегиясига 
эътибор қаратсак, таҳлиллар унинг 5 та йў-
налишида БРМ мақсадлари тўла ифодасини 
топганини кўрсатмоқда.  Яъни ушбу стра-
тегияда белгиланган барча — 100 мақсад, 
369 та чора-тадбир, 190 та вазифа, 306 та 
кўрсаткич бажарилиши мамлакатимизнинг 
Барқарор ривожланиш мақсадларига тўла 
эришишига хизмат қилади.

— Шу ўринда, натижа ва амалга оши-
рилиши зарур бўлган вазифалар ҳақида 
ҳам тўхталиб ўтсангиз.

— “Ўзбекистон — 2030” стратегиясида 
белгиланган мақсад-вазифалар Барқарор 
ривожланиш мақсадларини амалга оши-
риш учун ўзига хос “Йўл харитаси” вази-
фасини ўташини ҳамда унинг мақсадли 
кўрсаткичларига эришиш барча давлат 
органлари ва ташкилотларнинг устувор ва-
зифаси эканида намоён бўлади. Жумладан, 

стратегиянинг биринчи йўналиши ҳар бир 
инсонга ўз салоҳиятини рўёбга чиқариш 
учун муносиб шароит яратишни назарда 
тутади. Биргина шу йўналишнинг ўзида 
Ўзбекистон БМТнинг Барқарор ривожла-
ниш мақсадларида белгиланган вазифалар-
га эришишига хизмат қилувчи қуйидаги 
устувор вазифалар белгиланган:

— аҳоли турмуш даражасини оширишга 
қаратилган сиёсат туфайли мамлакатимиз-
да камбағаллик 2022 йилда 2017 йилдаги-
га нисбатан икки баробар камайган бўлса, 
уни 2026 йилга қадар яна 2 баробарга, 2030 
йилга қадар эса кескин қисқартириш режа-
лаштирилган;

— камбағалликка тушиш хавфи мавжуд 
4,5 миллион аҳолининг даромадларини 
ошириш чоралари кўрилиши, меҳнатга лаё-
қатли аҳолини, жумладан, ёшлар ва ноги-
ронлиги бўлган шахсларнинг барқарор ва 
самарали бандлигини таъминлаш орқали 
ишсизлик даражасини 2030 йилга бориб 7 
фоизгача тушириш белгиланган;

— ижтимоий хизмат кўрсатиш ва кам-
бағалликни қисқартириш бўйича барча 
туман ва шаҳарларда “Инсон” ижтимоий 
хизматлар марказларини ташкил қилиш, 
ногиронлиги бўлган муҳтож шахсларни 

сифатли ва замонавий протез-ортопедия 
буюмлари билан таъминлаш даражасини 
100 фоизга етказиш, уларни реабилитация 
хизматлари билан тўлиқ қамраб олиш, 
хотин-қизларнинг ижтимоий, иқтисодий, 
сиёсий фаоллигини ошириш ва гендер 
тенгликни таъминлаш орқали бошқарув 
лавозимларидаги улушини 30 фоизга ет-
казиш режалаштирилган. Айни пайтда 
“Аёллар дафтари” билан манзилли иш-
лашнинг шаффоф механизмини яратиш, 
мазкур ишлар бўйича жамоатчилик на-
зоратини ўрнатиш, 2 миллион фуқарони 
касб-ҳунар, тадбиркорлик кўникмалари 
ва хорижий тилларга, касб-ҳунарга ўқи-
тишда хусусий сектор улушини 30 фоизга 
етказиш каби мақсад ва вазифалар белги-
ланган.

— Барқарор ривожланиш мақсадла-
рига эришишни жадаллаштиришда пар-
ламентнинг ролини оширишга қаратил-
ган вазифалар қандай бажарилмоқда? 

 — Бу йўналишдаги ишлар Парламент 
комиссияси зиммасига юкланган. Мазкур 
комиссия, хусусан, Вазирлар Маҳкамаси, 
вазирлик ва идоралар, маҳаллий ҳокимият 
органлари томонидан қабул қилинган нор-
матив-ҳуқуқий ҳужжатларда акс эттирилган 
вазифалар бажарилиши юзасидан 190 дан 
зиёд индикаторлар бўйича мониторингни 
амалга оширади.

2021 йилда илк бор ташкил этилган Бар-
қарор ривожланиш мақсадлари ҳафталиги 
доирасида Ўзбекистон дунё мамлакатлари 
орасида биринчи бўлиб барқарор ривож-
ланиш соҳасидаги парламентарийлар саъй-
ҳаракатини бирлаштириш ташаббуси билан 
чиқди. Натижада Бухоро шаҳрида “Барқа-
рор ривожланиш мақсадларига эришишда 

парламентлараро глобал ҳамкорлик” мавзу-
сида жаҳоннинг 100 дан ортиқ давлатидан 
парламент аъзолари иштирок этган бирин-
чи халқаро форум ўтказилди.

Бундан ташқари, айни пайтда парламент 
томонидан Барқарор ривожланиш мақсад-
ларига эришиш учун комплекс молиялаш-
тириш стратегияси ишлаб чиқилмоқда. 
Мазкур стратегия давлат бюджетини ишлаб 
чиқиш ва амалга оширишда миллий Барқа-
рор ривожланиш мақсадларини инобатга 
олиш ҳамда бунинг учун зарур маблағлар 
ажратиш, шунингдек, молиявий оқимларни 
тўғри тақсимлашда ҳукуматга ёрдам кўрса-
тишга йўналтирилган.

БМТ Бош Ассамблеясининг 2022 йил 
14 декабрдаги “Барқарор ривожланиш 
мақсадларига эришишни жадаллашти-
ришда парламентлар ролини кучайтириш 
тўғрисида”ги резолюциясини ҳаётга тат-
биқ этиш мақсадида 2022 йил 29 декабрда 
Ўзбекистон Республикаси Олий Мажлиси 
Қонунчилик палатаси ва Сенати кенгаш-
ларининг қўшма қарори қабул қилинди. 
Шундан келиб чиқиб, 13 та йўналиш бў-
йича 50 дан зиёд аниқ чора-тадбирларни 
ўз ичига олган “Йўл харитаси” тасдиқлан-
ди.

Умуман олганда, ўтган йил бу борада 
анча самарали бўлди. Хусусан,  октябрь-
ноябрь ойларида мамлакатимизда Барқарор 
ривожланиш ойлиги ўтказилди. 30 ноябрь 
куни эса Тошкент шаҳрида БРМни амалга 
оширишда парламентлараро ҳамкорлик бў-
йича II Глобал форум ўтказилди.

Нодавлат нотижорат ташкилотлар би-
лан биргаликда ишлаб чиқилган БМТ Бош 
Ассамблеясининг “Барқарор ривожланиш 
мақсадларига эришишда фуқаролик жамияти 
институтларининг иштирокини кенгайтириш 
тўғрисида”ги резолюцияси лойиҳаси қўллаб-
қувватланиб, уни БМТда қабул қилиш учун 
илгари суришга келишиб олинди.

Таъкидлаш жоизки, Ўзбекистоннинг 
Барқарор ривожланиш мақсадлари соҳа-
сида эришган ютуқ ва марралари халқаро 
ҳамжамият томонидан юксак баҳоланмоқ-
да. Хусусан, Ўзбекистон БМТ Барқарор ри-
вожланиш ечимлари тармоғи (SDSN) ҳамда 
2023 йилда халқаро экспертлар томонидан 
эълон қилинган Барқарор ривожланиш мақ-
садлари рейтингида (SDG index) 71,1 ин-
декс билан 166 мамлакат орасида 69-ўринни 
эгаллади. Ушбу натижа 2022 йилга нисба-
тан 8 поғонага яхшиланган.

Шунингдек, мамлакатимизда Барқарор 
ривожланишнинг 10 та мақсади бўйича 
ижобий ўсишга эришилган. Бундан таш-
қари, Ўзбекистон “Open Data Watch” хал-
қаро ташкилотининг “Очиқ Гендер маъ-
лумотлар индексида” 69,7 балл тўплаган 
ҳолда жаҳондаги энг яхши 20 мамлакат 
орасидан жой олди.

Мамлакатимизда инсон, жамият ва бар-
қарор давлат тамойили асосида юрити-
лаётган сиёсат ҳамда “Ўзбекистон — 2030” 
 стратегияси халқаро стандарт ва талабларга 
мослиги билан алоҳида ажралиб туради. 
Бундан кўзланган энг олий мақсад эса юрт 
фаровонлигини таъминлашдир. 

“Янги Ўзбекистон” мухбири 
Абдурауф ҚОРЖОВОВ 

суҳбатлашди.

Тошлоқ туманидаги 
“Қанжирға” маҳалла 
фуқаролар йиғинига баҳор 
эрта келадиган қишлоқ, дея 
таъриф берилади. Бу бежиз 
эмас. Сабаби, томорқачилик 
ҳадисини олган маҳалла 
аҳли қиш қаҳратонини 
писанд қилмай, баҳорги 
юмушларни бошлаб юборади. 
Шу кунларда аҳоли томорқа 
хўжаликларида эртаки карам, 
помидор, булғор қалампири 
сингари сабзавот кўчатлари 
етиштириш, экиш ишлари 
авж паллада.

латиб суғориш тизимлари ўрнатилга-
ни маҳсулотлар тез, сифатли ва баравж 
ривожланишида қўл келмоқда. Махсус 
қутичаларга қадалган уруғлар дастлаб 
ёмғирлатиб, қатор оралаб экилгач эса том-
чилатиб суғорилади. Самарали усул ту-
файли сув миқдорини 40 фоизга, минерал 
ўғит билан боғлиқ харажатларни 50 фоиз-
гача тежаш имконияти бор.

— Ўтган мавсумда 600 тонна карам ва 
400 минг туп карам кўчати етиштирган-
миз, — дейди томорқачи экиш учун тайёр 
ҳолга келган кўчатлар оралаб. — Деҳқон 
учун ҳар бир кун ғанимат. Қанча эрта эксак, 
самараси яхши бўлади. Асосан, Европадан 
келтирилган серҳосил, маҳаллий иқлим 
шароитимизга мос бўлган кўчатлар етиш-
тиришга эътибор қаратамиз. Плёнка остида 
парваришланадиган бу навлар 8 градусгача 
бўлган совуқ ҳароратга чидамли, тезпишар 
ва юқори ҳосил бериш хусусиятлари билан 
ажралиб туради. Бир туп карам уч килога-
ча тош босади. Томорқасига икки минг туп 
эртаки карам қадаган деҳқон кўпи билан эл-
лик кунда 100 миллион сўмдан ортиқ даро-
мад олади. Экиндан бўшаган майдонда кеч 
кузга қадар бошқа сабзавот экинлари етиш-
тириш имконияти бор.

Дастлабки ҳисоб-китобларга кўра, ми-
ришкорлар биринчи ҳосил-кўчат етишти-
риш ҳисобидан 150 миллион сўмдан ортиқ 
даромад олди. Яна 400 минг туп карам кўча-
ти сотиш ва экиш учун тайёрлаб қўйилган. 

Бу қўшимча 250 миллион сўм даромад, де-
ган гап. Омилкорлик билан иш олиб бораёт-
ган томорқачи қўшни Қўштепа туманидаги 
“Надирмат” маҳалла фуқаролар йиғинида 
4 гектар ерда ҳам ижара асосида сабзавот 
етиштириб келади. Сархил сабзавотларнинг 
асосий қисми ички бозордан ташқари Рос-
сия ва Қозоғистонга экспорт қилинади. 

Хонадондаги ҳамжиҳатлик, тўкин-со-
чинликка кўпнинг ҳаваси келади. Ўғил-
қизларни камолга етказиш, уйли-жойли 
бўлишида ҳалол меҳнат ортидан келаётган 
даромаднинг алоҳида ўрни бор.

— Маҳалламизда боқиманда кайфиятда-
ги оилалар, ишсиз фуқаролар йўқ, — дейди 
маҳалладаги ҳоким ёрдамчиси Сардорбек 
Охунов. — Чунки ҳар бир оила томорқадан 
унумли фойдаланади. Айни кунда 140 та 
хонадонда иссиқхона ташкил этилган. Ўт-
ган йил сарҳисобларига кўра, бу йўналиш-
да иш олиб бориш истагини билдирган 25 
томорқачи ташаббуслари қўллаб-қувват-
ланиб, 671 миллион сўм имтиёзли кредит 
ажратилди. Натижада томорқадан уч-тўрт 
марта ҳосил олиш, ёшлар, айниқса, хотин-
қизлар бандлигини таъминлаш ишлари 
буткул яхшиланди. Шу кунга қадар 187 
нафар ишсиз ёш ва хотин-қиз муқим даро-
мадга эга бўлган иш, меҳнат қуроллари би-
лан таъминланган. Кун давомида фойдали 
меҳнат билан андармон бўлган одам кўчага 
чиқиб бемақсад юрмайди, вақтини бекорга 
ўтказмайди. Жорий йилда ҳам бу борадаги 

ишлар кўламини янада кенгайтириш чора-
тадбирлари ишлаб чиқилиб, аҳоли таклиф-
лари ҳар жиҳатдан инобатга олинмоқда.

Маҳаллада “Улуғбек – Ойбек – Юлдуз” 
томорқачилик кооперацияси ташкил этил-
ди. Бу сархил уруғ, кўчат етиштириш, со-
тиш ва қайта ишлаш тизимини бир мақсад 
йўлида бирлаштирди. Шу кунга қадар 739 
хонадонга тегишли жами 130 гектар томор-
қа майдонларида етиштирилган маҳсулот 
миқдори, турлари ҳақида аниқ ҳисоб-китоб 
бўлмаган. Янги тизим бу борада ўзига хос 
қулайликлар яратади, аҳолининг реал даро-
мадини ошириш имкониятини беради.

— Томорқадан самарали фойдаланиш 
борасида маҳалламиздаги ҳар бир оила ва 
кўчалар кесимида тарғибот ишларини олиб 
боряпмиз, — дейди маҳалла фуқаролар йи-
ғини раиси Манзурахон Жўрабоева. — Ўй-
лаб кўринг, бир сотих томорқага экилган 
тўрт минг туп терак қаламчалари камида уч 
йилда бўй кўрсатиб, ниҳол бўлади. Бир туп 
маҳсулот 5 минг сўмдан сотилган тақдирда 
ҳам умумий даромад бор-йўғи 20 миллион 
сўмга боради. Буни ортда қолган уч йилга 
тақсимлаб чиқилса, бир йиллик даромад-
ни чамалаб олиш қийин эмас. Агар шунча 
майдонда сабзавот кўчат ва экинлари етиш-
тирилса, бир йилнинг ўзида 30-35 миллион 
сўмдан ортиқ даромад олиш мумкин.

Томорқачи Фарҳоджон Бойтаров тош-
шағалдан иборат қаровсиз ер майдонида 
асос солган томорқа хўжалиги кўпнинг 

эътиборини тортади. Қиш дастурхонига ёз 
неъматларини тортиқ қилаётган миришкор-
лар томорқа юмушлари билан андармон. 
Тартиб билан экилган помидор кўчатлари 
ҳосилга кирган. Алвон рангда товланиб 
турган ҳосил нишоналаридан кўз қувнай-
ди, дил яйрайди. Маҳсулотлар пешма-пеш 
бозорга чиқарилмоқда. Бир кило помидор-
нинг улгуржи нархи 40-45 минг сўм. Бирин-
чи мавсумнинг ўзида бу ердан 10 тоннадан 
ортиқ ҳосил олиш кўзланган.

Тошлоқ туманида сабзавот ва бошқа 
турдаги қишлоқ хўжалиги маҳсулотлари 
етиштириш ҳажмини ошириш, сифатини 
яхшилаш, экспорт миқдори ва география-
сини кенгайтиришда томорқа ер эгалари-
нинг улуши йилдан-йилга ортиб бормоқда. 
Ўтган йил якунига кўра, тумандаги 3066 
гектар томорқа экин майдонларида 77 
минг 396 тонна маҳсулот етиштирилди. Бу 
миқдор 2022 йил ҳосилига нисбатан 4227 
тоннага кўп. 

— Эртаки сабзавот етиштириш салмоғи 
ва сифатини оширишда томорқа ер эгала-
ридаги иссиқхоналар ўрни кундан-кунга 

ортиб бормоқда, — дейди Фермер, деҳқон 
хўжаликлари ва томорқа ер эгалари туман 
кенгаши раиси Аҳроржон Олимов. — Ўтган 
йилнинг ўзида 928 та янги иссиқхона қуриб 
битказилди. Бу аввалги йилларга таққосла-
ганда 142 тага кўп. Шунингдек, “Бир маҳал-
ла — бир маҳсулот” тамойили асосида 39 та 
маҳалла фуқаролар йиғини сабзавотчилик, 
картошкачилик, мева-боғдорчилик ва реза-
вор сабзавотлар етиштиришга ихтисослаш-
тирилди.

Бир сўз билан айтганда, томорқа ерлари-
дан самарали фойдаланиш, тажрибаларни 
оммалаштириш, ташаббусларни қўллаб-қув-
ватлаш йўлида амалга оширилаётган ҳаёт-
бахш ислоҳотлар аҳоли бандлигини таъмин-
лаб, даромадини ошириш, бозорларимизни 
йил давомида сархил мева-сабзавотлар би-
лан тўлдириш имконини бермоқда.

Расулжон КАМОЛОВ,
“Янги Ўзбекистон” мухбири

Фарғона вилояти

ҲЕЧ КИМНИ ОРТДА ҚОЛДИРМАСЛИК 
ТАМОЙИЛИГА ҚАНЧАЛИК МОС? 

Мамлакатимизда Барқарор ривожланишнинг 10 та мақсади бўйича ижобий 
ўсишга эришилган. Бундан ташқари, Ўзбекистон “Open Data Watch” халқаро ташкилотининг 

“Очиқ Гендер маълумотлар индексида” 69,7 балл тўплаган ҳолда жаҳондаги энг яхши 20 
мамлакат орасидан жой олди.

2024 йил 30 январь, 21-сон

“Ўзбекистон — 2030” стратегияси 
мамлакат тараққиётининг устувор 
йўналишларини амалга ошириш 
жараёнида орттирилган тажриба 
ва жамоатчилик муҳокамаси 
натижалари асосида ишлаб чиқилди. 
Халқаро таҳлилчилар эътирофига 
кўра, унда белгиланган вазифа 
ва ғоялар БМТнинг Барқарор 
ривожланиш мақсадларига 
уйғунлиги билан алоҳида аҳамиятга 
эга. Шу нуқтаи назардан, БРМда 
қандай жиҳатларга асосий эътибор 
қаратилган, уларнинг мазмун-
моҳияти қайси йўналишларни 
қамраб олган?



БИЗГА РОБОТЛАР УДДАЛОЛМАЙДИГАН 
ФИКРЛАШ КЎНИКМАСИГА ЭГА АВЛОД КЕРАК

ЁШЛАРНИНГ РА¯ОБАТДАГИ
УСТУНЛИГИ НИМАДА?

5НИГОҲ
Ўқитувчи тайёрлашга катта эътибор бериш келажак авлоднинг шаклланишида муҳим аҳамият 

касб этади. Жамиятнинг илмли, маданиятли, одобли аъзосини тарбиялашда ҳам унинг ўрни 
беқиёс. Сингапур, Финляндия, Жанубий Корея, Хитой, Япония каби мамлакатларда ўқитувчи 

тайёрлаш тизими мукаммаллиги ва педагог мавқеи юқорилиги ўқувчиларнинг халқаро 
синовларда муваффақиятга эришишини таъминламоқда.

2022 йил апрель ойида Ўзбекистоннинг 
202 мактабида 7200 ўқувчи иштирокида 
дастлабки уч йўналиш бўйича PISA халқа-
ро баҳолаш тадқиқотлари ўтказилди.  Бундан 

кўзланган мақсад ўқувчиларда ўқиш са-
водхонлиги (матн кўринишида берилган 
маълумотларни тушуниш ва ҳиссий таҳлил 
қилиш, улардан ўз мақсадларини амалга 
оширишда фойдалана олиш лаёқати), мате-
матик саводхонлик (математик амалларни 
тўғри бажариш ва унга боғлиқ жараёнларни 
таҳлил қилиш, улардан ўз эҳтиёжи йўлида 
фойдалана олиш), табиий-илмий фанлар са-
водхонлиги (ҳаётий муаммоларни аниқлаш 
ва таҳлил қилиш, кузатув ва тажриба асо-
сида ўрганиш, тегишли ечимлар топиш ва 
амалда қўллай олиш) кўникмалари мавжуд-
лигини аниқлашга қаратилганди.

Тадқиқотлар мамлакатдаги ўқитиш сифа-
ти ва унинг халқаро стандартларини ҳисоб-
га олган ҳолда эгаллаган мавқеи тўғрисида 
хулоса чиқариш, таълим мазмуни, педагог 
кадрлар тайёрлаш ва малакасини ошириш 
дастурларини такомиллаштириш ҳамда дарс-
ликларнинг янги авлодини яратиш, таълим 
соҳасидаги миллий тадқиқотлар сифатли ўт-
казилишига ижобий таъсир кўрсатиши лозим 
эди.

Бу, айниқса, Президентимизнинг 2021 йил 
25 январдаги “Халқ таълими соҳасидаги ил-
мий-тадқиқот фаолиятини қўллаб-қувватлаш 
ҳамда узлуксиз касбий ривожлантириш тизи-
мини жорий қилиш чора-тадбирлари тўғри-
сида”ги ҳамда 2022 йил 21 июндаги “Педа-
гогик таълим сифатини ошириш ва педагог 
кадрлар тайёрловчи олий таълим муассасала-
ри фаолиятини янада ривожлантириш чора-
тадбирлари тўғрисида”ги қарорлари ижроси-
ни таъминлаш учун муҳим аҳамиятга эга.

Иқтисодий ҳамкорлик ва тараққиёт таш-
килоти PISA синовлари натижаларини эълон 
қилди. Унга кўра, 81 мамлакатдан 690 минг 
15 ёшли ўқувчи синовларда иштирок этиб, 
сингапурлик ўқувчилар барча йўналишда 
энг юқори кўрсаткични қайд этди. Натижага 
кўра, мазкур давлат ўқувчилари математик са-
водхонликдан 575 балл, ўқиш саводхонлиги-
дан 543 балл, табиий-илмий саводхонликдан 
561 балл тўплади. Ўзбекистонлик ўқувчилар 
эса математик саводхонликдан 364 балл тўп-
лаб 72-ўринни, ўқиш саводхонлигидан 336 
балл билан 80-ўринни, табиий-илмий фанлар 
саводхонлигидан 355 балл тўплаб 80-ўринни 
эгаллади. Биздан пастда фақат Камбоджа ту-
рибди, холос. Қўшни Қозоғистон мос равиш-
да — 46, 61 ва 49-ўринларда.

Синовларда ҳар бир йўналиш бўйича 
саводхонликнинг 6 даражаси ажратилган, 
2 даражаси базавий, кундалик, оддий маса-

Хитой Марказий миллатлар универси-
тети ва Пекин чет тиллар университети-
да ўзбек тилини ўқитиш йўлга қўйилган. 
Нуфузли академик муассасалардан бири 
ҳисобланган Шанхай халқаро тадқиқот-
лар университетида ўзбек тили кафедраси 
фаолият кўрсатмоқда. Икки томонлама ке-
лишувга мувофиқ ва ШҲТ доирасида ХХР 
ҳукумати ўзбекистонлик талаба ва стажёр-
ларга мунтазам грантлар ажратяпти.

Жорий йил 20-24 январь кунлари Пекин 
шаҳрида бўлиб ўтган Ўзбекистон — Хитой 
таълим форуми ҳам икки давлат таълим ти-
зимининг янада юксалиши, янги саҳифала-
ри очилишига хизмат қилиши шубҳасиз. 

Форумда Ўзбекистон томонидан 37 та, 

Таҳлил

Ҳамкорлик

лаларни ечишга мўлжалланган. Математик 
саводхонликдан ўзбекистонлик ўқувчилар-
нинг 14,4 фоизи иккинчи, 4,2 фоизи учин-
чи, 0,7 фоизи тўртинчи даражага эришган. 
Ўқиш саводхонлигидан 12,2 фоиз ўқувчи 

иккинчи, 1,8 фоизи учинчи, 0,1 фоизи эса 
тўртинчи даражани банд қилган. Табиий-
илмий саводхонлик бўйича эса 16,5 фоиз 
бола иккинчи, 2,2 фоизи учинчи, 0,1 фоизи 
тўртинчи даражада турибди.

Ўқувчиларимизнинг 80 фоизи минимал 
иккинчи даражага ҳам эриша олмаган. Бу у 
қадар кутилмаган натижа эмас. Чунки ўтган 
йил ОТМларга кириш тест синовларида аби-
туриентларнинг 49,4 фоизи тўплаш мумкин 
бўлган баллнинг 30 фоизи — 56,7 балл ҳам 
тўплай олмади. Аввалги йили бу кўрсаткич 
51,2 фоиз бўлган. Демак, 17 ёшлиларимиз-
нинг ҳам ярми ёдлашга мўлжалланган тест 
синовларида минимал “2” баҳога ҳам чиқа 
олмаяпти.

Ижобий натижага 
эришолмаслик 

сабаблари
PISA тадқиқотларида юқори кўрсаткичга 

эга бўлиш учун ўқувчилар муаммоларни ижо-
бий ечиш, яъни ижодий фикрлаш кўникмаси-

га эга бўлиши зарур. Натижаларга кўра, ўғил 
болалар математик саводхонликдан, қизлар 
ўқиш саводхонлигидан юқорироқ кўрсаткич-
га эришган. Мактабгача таълим ташкилоти-
да тарбияланганлар мактабда яхши ўқийди. 
Ота-оналарнинг болалари таълими билан 
қизиқиши ҳам бунга ижобий таъсир қилади.

Халқаро дастур синовларида биринчи 
марта иштирок этган ўзбекистонлик ўқув-
чилар Камбоджа, Салвадор, Ямайка, Мўғу-
листон ва Фаластин каби мамлакатлар ора-

сида фақат камбоджалик ўқувчилардангина 
баланд натижа кўрсатган. Вазиятни ўнглаш 
учун чуқур таҳлил зарур. Темирчининг айби 
билан отнинг яхши қоқилмаган тақаси катта 
қўшиннинг мағлубиятига сабаб бўлган экан. 
Ўқувчиларимизнинг паст кўрсаткичлари асл 
сабаблари аниқланмас экан, хатони тузатиш-
нинг иложи бўлмайди. Ҳозир дунёда илм-
фан ва билимли мутахассислар рақобатга 
киришган. Улар тараққиётни янги даражага 
олиб чиқиши мумкин. Жаҳон ҳамжамияти-
да муносиб ўрин эгаллаш учун фақат буюк 
боболарни эслаб мақтанавериш етарли эмас, 
келажак авлодлар керак.

Шу ўринда, “Келгусида дунё ҳамжамия-
тига қандай мутахассислар керак?” деган 

савол туғилади. 2023 йил бошида Давосда 
бўлиб ўтган иқтисодий форумда 2025 йилга 
бориб, муаммони таг-туги билан ҳал қилиш, 
танқидий фикрлаш, кенг кўламда ижодий 
ёндашув, ҳиссий интеллект, тафаккурнинг 
мослашувчанлиги, ўз фикрига эга бўлиш, 
мустақил қарор қабул қилиш кўникмасига 
эга мутахассисларга талаб юқори бўлиши 
таъкидланди.

Ўқитувчи тайёрлашга катта эътибор бе-
риш келажак авлоднинг шаклланишида му-
ҳим аҳамият касб этади. Жамиятнинг илмли, 
маданиятли, одобли аъзосини тарбиялашда 
ҳам унинг ўрни беқиёс. Сингапур, Финлян-
дия, Жанубий Корея, Хитой, Япония каби 
мамлакатларда ўқитувчи тайёрлаш тизими 
мукаммаллиги ва педагог мавқеи юқорилиги 
ўқувчиларнинг халқаро синовларда муваф-
фақиятга эришишини таъминламоқда.

Шунингдек, PISA синовларида ўқувчила-
ри юқори натижа кўрсатган бошқа мамлакат-
ларда ҳам ўқитувчининг обрўси жуда баланд. 
Масалан, Италияда уч касб эгалари тирбанд 
йўлда қолмаслиги керак: тез ёрдам ходим-
лари, ўт ўчирувчилар ҳамда ўқитувчилар. 
Францияда бойлар ўз яшаш жойи билан мақ-
таниш учун ўқитувчилар билан бир ҳудудда 

яшашга интилади. Швецияликлар биринчи 
фарзанди шифокор, аммо иккинчиси ундан 
яхшироқ касбни эгаллашини, яъни ўқитувчи 
бўлишини истайди. Германия собиқ канцле-
ри Ангела Меркель норозилик билдираётган 
шифокорларга шундай мурожаат қилган эди: 
“Маошингиз сизни ўқитган ўқитувчиларнинг 
ойлигидан юқори бўлишини кутмаслигингиз 
керак”. Aнглияда бирор ўғил-қизга баҳо бе-
рилса, “Бу бола — даҳо, худди ўқитувчидек 
фикрлайди”, дейилади. Бу маълумотлардан 

ҳам чет давлатларда муаллимнинг обрў-
эътибори қанчалик юқори эканини билиш 
мумкин. Бизда эса педагоглик мажбурликдан 
танланадиган касблар сирасига кириб қолган.

Яна бир омил ўқувчиларнинг ижодий 
тафаккури шаклланиши учун муҳим аҳа-
миятга эга. Бу болаларнинг мустақиллиги-
дир. Масалан, Японияда тўқнашиб йиқил-
ган 3-4 ёшли болакайни ўрнидан турғазиш, 
унга ёрдам бериш боланинг тарбияси учун 
катта зарар келтиради, деб ҳисобланади. 
Чунки келажакда қийинчилик туғилганда 
бошқаларнинг ёрдамини кутиб яшайди, де-
ган тушунча мавжуд. Финляндия боғчалари-
да 4 ёшгача болаларга ёрдам кўрсатилади, 
кейин эса улар мустақил ҳаракат қилади. 

Япон, финларнинг мустақил ва изланувчан 
бўлишининг асосий сабаби ҳам шундадир, 
балки. Бизда ҳатто қўлида паспорти бор та-
лабаларга ҳам “энагалик” қилинади. Улар-
нинг анча катта маош оладиган тюторлар-
дан иборат “энагалар” қатлами ҳам пайдо 
бўлган. Хорижий мамлакатларда бу қатлам 
талабаларга мустақил шуғулланиш, элек-
трон маълумотлар билан ишлашни ўргатса, 
бизда улар талабаларни кечаю кундуз назо-
рат қилиш, турли тадбирларга жалб этиш 
вазифасини бажаради. Ўзи мустақил бўлма-
ган бўлғуси педагог қандай қилиб мустақил 
фикрловчи ўқувчини тарбиялайди?! Тютор-
лардан нотўғри фойдаланиб, ўз оёғимизга 
ўзимиз болта уряпмиз.

Муаммо ечимига мос 
таклифлар бор

Ўз замонасининг илғор намояндалари 
бўлган жадидлар ғоят қийин шароитларда 
ҳам билим ва маърифат тарқатиш, таълим-
тарбия соҳасини тубдан ислоҳ қилиш орқа-
ли миллий тараққиётга эришиш ғояси билан 
майдонга чиққан. Биз улардан ўрнак олиши-
миз керак. Келинг, шу ўринда Ўзбекистонда 
“ўқувчи — ўқитувчи — таълим методлари” 
омилларининг аҳволини таҳлил қилайлик.

Ўқувчи илмга чанқоқ, интилувчан, одоб-
ахлоқли бўлиши лозим. Биз унинг шундай 
бўлишини хоҳлаймиз. Хўш, у-чи? Боланинг 
қалби орзуларга тўла. У яхши яшашни, ма-
шинаси, уйи, кўп пули бўлишини, машҳур-
ликни, ҳамма уни ҳурмат қилишини, сўзини 
ўтказа олишни хоҳлайди. Ўқитувчи ёки олим 
бўлса, бу орзуларига ета олмаслиги мумкин-
лигидан хавфсирайди. Демак, унда билим 
олишга, ўқитувчи ёки олим бўлишга рағбат 
йўқ. Илмга чанқоқлари ҳам имкон бўлиши 
билан чет элга кетишни афзал кўради. Ҳар-
вард университетида шундай чақириқ бор: 
“Билим олиш азоби — вақтинчалик, билим-
сизлик азоби умрбоддир”.

Президентимизнинг “Педагогик таълим 
сифатини ошириш ва педагог кадрлар тайёр-
ловчи олий таълим муассасалари фаолияти-
ни янада ривожлантириш чора-тадбирлари 
тўғрисида”ги қарорига мувофиқ, таълимнинг 
янги методлари ишлаб чиқилиши ва жорий 
қилиниши назарда тутилган, Ўзбекистонда 
илм-фанга ягона давлат буюртмачиси бўлган 
вазирлик болаларда ижодий фикрлаш кўник-
масини шакллантирувчи янги таълим метод-
ларига давлат буюртмаси мавзуларини эълон 
қилиши керак эди.

Ҳозир барча педагогика олий таълим 
муассасаларида ўқитишнинг кредит-модуль 
тизимига ўтилган. Бу тизимда бакалавриат 

умумий ўқув соатларининг 50-60 фоизи, ма-
гистратурада эса 60-70 фоизи мустақил иш 
учун ажратилган. Бундан асосий мақсад бўла-
жак мутахассисларнинг мустақил изланиб, ўз 
билимини оширишга ўрганиши ва келгусида 
ўқувчиларга ҳам шу кўникмаларни шакллан-
тиришни ўргатишидан иборат. Бунинг учун 
барча имкониятларга эга ахборот-ресурс мар-
кази (AРМ) керак. Замонавий AРМ бўлмаган 
ёки ундан керакли мақсадларда фойдалан-
маётган институтларда кредит-модуль тизи-
ми жорий қилингани ҳақидаги маълумотлар 
кўзбўямачиликдан бошқа гап эмас.

Ахборот-коммуникация технологиялари 
аста-секин ўз долзарблиги чўққисидан ўт-
моқда. Энди асосий эътибор сунъий интел-
лектга қаратилмоқда. Келгусида одамлар 
сунъий интеллектли роботлардан ақллили-
гини исботлай олсагина, ўз устунлигини сақ-
лаб қолади. Бошқача айтганда, улар роботлар 
уддалолмайдиган фикрлаш кўникмасига эга 
бўлиши лозим. Бу фақатгина ностандарт 
фикрлаш бўлиши мумкин. Шунинг учун ҳам 
таълимга ностандарт фикрлаш кўникмасини 
шакллантириш ва ривожлантириш методла-
рини жорий қилиш лозим.

Шундай қилиб, ўзбекистонлик ўқувчилар 
ҳам PISA синовларида юқори кўрсаткичлар-
га эришиши, келгусида фан ва техниканинг 
энг долзарб муаммоларини еча оладиган, 
дунё ҳамжамияти талабларига жавоб бера-
диган даражадаги ижодий фикрлаш кўник-
масига эга бўлиши учун қатор таклифларни 
билдирамиз.

Биринчидан, олимлар, ўқитувчиларнинг 
обрўси қоғозда, сўзда эмас, амалда юқори 
бўлишига эришиш лозим. Биз техника тарақ-
қиёти, илм-фан ютуқлари мусобақалашаётган 
даврда яшаяпмиз. Бундай паллада мамлакат 
истиқболини олимлар ва ўқитувчилар таъмин-
лайди. Шундай экан, ёшлар жамиятни ҳаракат-
лантирувчи асосий куч кимлар эканини амалда 
кўриб, ишонч ҳосил қилиши керак. Улар Син-
гапур ва Финляндиядаги каби ўқитувчилар ва 
олимлар бошқалардан кўра фаровон яшаётга-
ни, энг кўп эъзозланаётганини кўрсагина, илм 
олишга, педагог бўлишга интилади. Аълочи 
ўқувчилар ҳам педагогика институтларига 
ҳужжат топширади.

Иккинчидан, Сингапурнинг ўзига хос 
хусусиятларини ҳисобга олиб, педагоглик-
ка номзодларни танлаш усулларидан нус-
ха олишимиз қийин. Лекин Ўзбекистонда 
“мактабгача таълим ташкилоти — умум-
таълим мактаблари — педагогика инсти-
тутлари”дан иборат таълим кластерлари 
тузиб, Сингапурдаги танлов механизмини 
осонгина жорий қилиш мумкин. Таълим 
кластерлари бўлғуси педагогларни танлаш, 
ХХI аср муаллимларини тайёрлаш имкони-
ни беради.

Учинчидан, барча ўқув муассасаларида 
бир хил таълим методларини жорий қилиш 
шарт эмас. Ўқитиш услублари истеъмолчи-
лар талабига қараб танланади. Шундагина 
таълим бозори шаклланади. Сингапурда ай-
нан шундай бозор шаклланиши таълимнинг 
ривожланишига олиб келган. Мавжуд тизим 
ўқитувчиларнинг ўз ғояларини (ички моти-
вациясини) рўёбга чиқаришга имкон бермай-
ди.

Тўртинчидан, педагогларда мустақил 
таълим олиш кўникмаси шаклланиши ва 
улар келгусида ўқувчиларга бу кўникмани 
ўргатиши, ОТМда кредит-модуль тизимини 
жорий қилиш учун замонавий AРМ фаолия-
тини йўлга қўйиш зарур. Бундай имкониятни 
яратмасдан ўқитувчи тайёрлаш мақсадга му-
вофиқ эмас.

Бешинчидан, ўқувчиларда ижодий фикр-
лаш кўникмасини шакллантириш учун 
таълим муассасалари профессор-ўқитув-
чиларнинг мустақил фаолият кўрсатишига 
имконият бериши керак. Ватан келажагини 
таъминловчи ёшларни тарбияловчиларни ти-
нимсиз текшириш, назорат қилиш, фаолия-
тига аралашиш, турли кўрсатмалар бериш 
мутлақо мантиққа тўғри келмайди. ОТМ-
лардаги таълим инспекцияларини тугатиш 
лозим. Финляндияда бу ташкилот 1990 йил-
даёқ тугатилган. Ҳар қандай назорат ижодни 
бўғувчи омилдир.

Олтинчидан, таълимдаги коррупцияни, 
ташқи аралашувларни тугатиш учун ўқув 
муассасаларини хусусийлаштириш, хусусий 
таълим кластерлари шаклланиши ва ривож-
ланиши учун молиявий имконият яратиш 
зарур. Бу ўз-ўзидан таълим сифатининг ях-
шиланиши, ўқитувчиларнинг молиявий таъ-
миноти имконияти ошиши, сифатсиз таълим 
муассасалари ўрнига рақобатбардошлари 
вужудга келишини таъминлайди. Уларни 
қўллаб-қувватлаш учун ўқувчиларнинг ота-
оналарига бюджетдан ажратиладиган маб-
лағнинг болаларга тўғри келадиган қисмини 
уларнинг ўқиши учун фойдаланиш шарти 
билан қайтариш лозим.

Еттинчидан, Олий таълим, фан ва инно-
вациялар вазирлиги инновацион лойиҳалар-
га давлат буюртмасига мувофиқ грантлар 
ажратувчи ягона ташкилот сифатида илм-
фаннинг истиқболли йўналишларини олдин-
дан кўра билиши ва айнан шу йўналишларга 
зарур мутахассисларни тайёрлаш методлари 
учун грантлар ажратиши лозим. Бугун энг 
долзарб муаммо инсоннинг роботлардан ус-
тунлигини таъминлаши мумкин бўлган кў-
никмаларни шакллантириш методларидир.

Саккизинчидан, билимли мутахассислар 
маънавиятли, ахлоқли ва фикрловчи бўлади. 
Aйнан илм кишини фикрлашга ўргатади ва 
тўғри йўл танлашини таъминлайди. Улар-
ни турли оқимларга оғдириш, чалғитиш 
қийин. Бу эса келажак авлоднинг миллий 
анъаналаримизга содиқ, маънавиятли ва 
маърифатли бўлишини таъминловчи асосий 
омилдир. Шунинг учун ҳам асосий эътибор 
илм беришга қаратилмоғи лозим. Таълим 
олувчиларнинг бошқа тадбирларга жалб қи-
линиши мутахассисларнинг сифатсиз бўли-
шининг асосий сабабларидан биридир.

Бугунги кунда Хитойда 5 мингга яқин ўзбекистонлик талаба 
таҳсил олади. Хитой ўқитувчиларни Ўзбекистонга юбормоқда 
ва хитой тили курсларини очишни қўллаб-қувватламоқда. 
Шу билан бирга, икки давлат университетлари ўртасида яқин 
ҳамкорлик йўлга қўйилган. Масалан, ўтган йиллар давомида 
Чин мамлакати Бухоро давлат университети, Тошкент давлат 
шарқшунослик, Ўзбекистон давлат жаҳон тиллари, Жаҳон 
иқтисодиёти ва дипломатия университетлари, Наманган 
муҳандислик-технология институти каби 18 олий ўқув юрти 
билан расман ҳамкорлик қилиб келяпти. 

Обиджон ҲАМИДОВ,
иқтисодиёт фанлари доктори, профессор

Хитой томонидан 110 та етакчи олий таъ-
лим муассасаси ректорлари, жами 250 нафар 
иштирокчи қатнашди. Аниқ фанлар, муҳан-
дислик, қишлоқ хўжалиги, АКТ, гуманитар 
фанлар, тиббиёт ва фармацевтикага бағиш-
ланган панель сессиялари бўлиб ўтди. 

Тадбир давомида икки давлат олий таъ-
лим муассасалари ўртасида 70 та икки то-
монлама ҳужжатлар имзоланди, 5 та олий 
таълим муассасаси ўртасида қўшма таълим 
дастурларини ташкил этиш бўйича кели-
шувларга эришилди. Мазкур қўшма таълим 
дастури асосида 300 дан ортиқ талаба Хи-
тойнинг илғор университетларида таҳсил 
олиш имкониятига эга бўлади. Шу билан 
бирга, форум доирасида ўзбекистонлик  

100 дан ортиқ талаба учун грант дастурлари 
ташкил этиш бўйича келишиб олинди.

Мазкур форум доирасида Бухоро давлат 
университети ва Хитойнинг 3 та универси-
тети ўртасида музокаралар олиб борилди. 
Қувонарлиси, Хитойнинг хусусий уни-
верситетлари ўртасида энг юқори ўринда 

 турувчи Санья университети билан ҳам-
корлик доирасида БухДУда 2024 йилнинг 
апрель ойида “Хитой тили маркази” таш-
кил этиладиган бўлди. Марказда туризм, 
иқтисодиёт, аниқ фанлар, табиий фанлар 
йўналишларида 2024 йил давомида 30 тала-
ба ўқитилади. Санья университети марказ 
фаолиятини ўқув адабиётлари ва 1 нафар 
хитой тили ўқитувчиси билан таъминлай-
ди. Санья университетида эса 2024 йилнинг 
июнь ойида “Математика илмий-тадқиқот 
маркази” ташкил этилади. Марказда БухДУ 
ва Санья университети олимлари томони-
дан  математиканинг долзарб муаммолари 
бўйича илмий тадқиқотлар олиб борилади. 

Бундан ташқари, Тианцзин педагогика 
университети билан профессор-ўқитувчи ва 
талабалар алмашиш, Тианцзин спорт уни-
верситети билан икки томоннинг устувор 
спорт турлари бўйича ўқитувчи-тренерлар 
алмашиш, қўшма спорт тадбирлари ташкил 
этиш бўйича келишилди.

Президентимизнинг юртимиздаги барча 
соҳа раҳбарлари, мутасаддилар, айниқса, 
олий таълим тизими раҳбарияти билан дунё-
нинг йирик драйвер мамлакати —  Хитойга 

ташрифи, тажриба, амалиёт, кўникма, асо-
сийси, катта миқдорда барча соҳаларга олиб 
келинаётган инвестицияларга эришиши та-
рихий воқеадир. Бу эса янги Ўзбекистоннинг 
бор салоҳияти янада юксалиши йўлидаги 
стратегик, жадал ҳаракатлардан бири, деса 
бўлади.

Хитойга ташриф буюрган ҳар бир раҳ-

бар-ходим ушбу мамлакатдаги амалий таж-
рибалар асосида юртимиз равнақи, халқи-
миз фаровонлиги йўлида хизмат қиладиган 
йирик лойиҳаларни амалга оширишга эъти-
бор қаратиши зарур. Зеро, Ўзбекистон — 
тарихи улуғ, икки Ренессанс асосчиларидан 
бўлган халқ сифатида Учинчи Ренессанс 
пойдеворини қуришга қодир. 

Aбдуқаҳҳор ҒАНИЕВ,
педагогика фанлари доктори

ОЛИЙ ТАЪЛИМДА ХАЛ¯АРО АЛО¯АЛАР
ИННОВАЦИЯЛАРГА ЙªЛ ОЧМО¯ДА

Халқаро PISA дастури синови натижаларига кўра, ўзбекистонлик  
15 ёшли ўқувчиларнинг 81 мамлакат ўғил-қизлари орасида 
математика бўйича 72-ўринни, табиий фанлар ва ўқиш 
саводхонлиги йўналишларида 80-ўринни эгаллагани жамоатчиликда 
мактаб таълими хусусида муайян тасаввур ҳосил қилди. Келинг, 
ортга қайтиб, жараён қандай ўтганига тўхталсак.

“Kolorpak” МЧЖ босмахонасида чоп этилди. 
Босмахона манзили: Ўзбекистон, 100060. 

Тошкент, Янги шаҳар кўчаси, 1-А уй.
Босмахона телефони: (78) 129-29-29

МУАССИС:
Ўзбекистон Республикаси 

Вазирлар Маҳкамаси

Бош муҳаррир: 

Салим ДОНИЁРОВ

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
Нашр индекси — 236. Буюртма — 293.

8848 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

Газетанинг етказиб берилиши учун обунани расмийлаштирган 
ташкилот жавобгар.

Газета таҳририят компьютер марказида саҳифаланди.
Газетанинг полиграфик жиҳатдан сифатли  
чоп этилишига “Kolorpak” МЧЖ масъул.

“Янги Ўзбекистон” ва “Правда Востока” 
газеталари таҳририяти” ДМ

Манзилимиз:  
100060, Тошкент шаҳри, 
Шаҳрисабз кўчаси, 85-уй

Навбатчи муҳаррир: Юнус Бўронов
Мусаҳҳиҳ: Насиба Абдуллаева
Дизайнер: Хуршид Абдуллаев

Қабулхона: (71) 233-56-33 Девонхона ва эълонлар: (71) 233-70-98 E-mail: info@yuz.uz     Веб-сайт: www.yuz.uz: (71) 233-47-05 ЎзА якуни — 21:40  Топширилди — 01:00

Озар юртида ўтган тўрт кунимизнинг қарийб ҳар лаҳзасида биз 
Ўзбекистонга, ўзбекларга бўлган самимий меҳру оқибатни, муҳаббатни 

кўрдик. Севилишга, ҳурматга бу қадар лойиқ миллат эканимиздан 
қувондик, илҳомландик. 6 МАЪНАВИЯТ

Юқоридаги муқаддимадан мақсад — шу 
йилнинг 23-26 январь кунлари бир гуруҳ 
ўзбекистонлик зиёлилар қаторида қардош 
Озарбайжон Республикасида ижодий сафар-
да бўлдик. Боку шаҳрида ўтказилган “Ўз-
бекистон фани ва маданияти кунлари” том 
маънода янги Ўзбекистонимизнинг, ўзбек 
халқининг нақадар улуғворлигини, кўҳнали-
гини, қудратли эканини тасдиқловчи ўзига 
хос воқеликлардан бирига айланди. Бокуда 
ҳар бир кексаю ёшнинг ўзбекистонлик қон-
дошларига бўлган меҳри, иззату икромидан, 
тавозесидан бошимиз осмонга етди. Тўғри, 
камина бу ҳолатни илк маротаба кўраёт-
ганим йўқ. Ўтган йилги сафаримизда ҳам 
Озарбайжон заминидан тўлиб-тошиб қайт-
гандим. 

Мақолага қўйилган сарлавҳа кимнидир 
ажаблантирса, буни ҳам табиий ҳол деб 
биламиз. Аммо шуни айтмоқлик бурчи-
мизки, гап олқиш ёки меҳмон шарафига 
кўрсатилган ҳурматда эмас, самимиятда, 
муҳаббатда. 

ЗИЁРАТНИНГ ЗИЁСИ

Аслида, зиёратнинг файзу шукуҳи, ру-
ҳиятга индирувчи енгиллигини ҳам ёруғли-
ги, ҳам илиқлиги бор зиёга ўхшатиш мум-
кин. Шу маънода, зиёрат зиёси ўша маконда 
туғилиб, камолга етган, киндик қони томган 
мушфиқ тупроқни азизу мукаррам тутган, 
ўз миллату халқини жонининг устида ас-
рай билган буюк зотларнинг зиёсидир. Улар 
дун ёдан ўтсалар-да, номининг нури, меҳнат-
лари жилоси ўз халқи, авлодлари чеҳрасини, 
ҳатто маърифат боис муродга етган олам аҳ-
лининг қалбини ҳам ёритаверади. Улар мил-
лат тупроғига илдизларини тираб, умумба-
шарият фарзандларига айланадилар! 

Адабиёт мулкида, айниқса, туркийлар 
ўзанида Низомий Ганжавий номидан тара-
лувчи зиё фақат Озарбайжоннинггина эмас, 
балки бутун Шарқ шеъриятининг дуру гав-
ҳари бўлиб, шимолу ғарбни оролантиряпти, 
дилларга гўзаллик уруғини экмоқда. Бежиз 
ғазал мулкининг султони Ҳазрат Мир Али-
шер Навоий бобомиз: 

Эмас осон бу майдон ичра турмоқ,
Низомий панжасига панжа урмоқ,  

дея ҳайратини баралла изҳор этмаган.
Айнан Низомий битган улуғ “Хамса”дан 

илҳомлангани ва туркий тилдаги ўз “Хам-
са”сини яратган Навоий эҳтироми шуъласи 
ҳамон икки халқни бир-бирига боғлайди, 
биродарликка чорлаб туради. Тўпори қилиб 
айтсам, мен бир қишлоқлик шоирга Озар-
байжонга ўтган йилги илк саёҳатимда Ганжа 
шаҳрига бориш, Ганжавий ҳазратлари хил-
хонасини зиёрат этиш насиб бўлгани улкан 
саодатдир. Улуғ мутафаккир зиёрати зиё-
сидан баҳраманд айлагани учун Яратганга 
шукроналар айтаман! 

***

Боку шаҳри мезбонлигида ўтган “Ўз-
бекистон фани ва маданияти кунлари” ан-
жумани ташаббускорлари — ҳар икки эл 
ардоғидаги ҳурматли раҳнамолар — Ўзбе-
кистон Республикаси Президенти Шавкат 
 Мирзиёев ҳамда Озарбайжон Республика-
си Президенти Илҳом Алиевдир. Уларнинг 
аҳду қарорига мувофиқ, 2024 йил икки мам-
лакат ўртасида барча жабҳаларда энг фаол-
лаштирилган алоқалар йили бўлади. 

Биз мазкур қутлуғ анжуманда Олий Маж-
лис Қонунчилик палатаси Спикерининг би-
ринчи ўринбосари, академик Акмал Саидов 

бошчилигида иштирок этдик. Гуруҳимизда-
ги ўттиздан зиёд аъзоларнинг ҳар бири мил-
латимиз фани, адабиёти, санъатида ўз ўрни, 
нуфузига эга инсонлар экани эътиборлидир. 
Шу боис, қардош ва қадим Озарбайжонда 
ҳамроҳларимиз ҳам зиёлилар — ўз касби-
нинг етук кишилари бўлди. 

Бу хайрли анжуман озарлар қалбида ва 
тарих саҳифаларида ўз чироғини ёқиб, чаро-
ғон изларини қолдириб кетган улуғлар зиё-
ратидан бошланди. Боку шаҳридаги Фахр 
хиёбонида абадий қўним топган озар хал-
қининг миллий йўлбошчиси, ардоқли фар-
занди Ҳайдар Алиев ҳамда унинг рафиқаси 
Зарифа Алиева сағаналарига гуллар қўйиб, 
ўз эҳтиромимизни кўрсатдик, бир калима 
Қуръон тиловатини руҳларига бахшида қил-
дик. 

Бу “мангу оромгоҳ” саҳнида яна ўнлаб 
озарбайжонлик улуғ кишилар, жумладан, 
дилбар шоир Самад Вурғун, ҳассос қўшиқ-
чи Муслим Магомаев ҳам бақо болишига 
бош қўйган. Кўлами жиҳатдан Тошкентдаги 
Чиғатой қабристонини ёдга солади...

Рост гап туққанингга ҳам ёқмас, аммо 
тан олмоқ жоизки, марҳумларга эҳтиромни, 
қабрларни озода ва сокин тутишни озар-
лардан ўрганиш керак экан, деган ўй фақат 
менинг эмас, бошқаларнинг хаёлидан ҳам 
ўтгани муқаррар. Бундан кейин бориб, зиё-
рат қилганимиз — Шаҳидлар хиёбонида ҳам 
биз шундай ҳайрат ва ибратга дуч келдик...

Албатта, ўтганларни дуо қилиш, қабр-
ларини зиёрат айламоқ марҳумларга ҳам, 
тирикларга ҳам фойдалидир. Илло, бундай 
сўнгги манзилгоҳдан ҳар қандай инсон ҳам 
боши эгик — оғир бир ҳақиқатни бўйнига 
олган ҳолда чиқади. Ўлим деган воқелик 
шоҳу гадога баробар эканини, бу дунё ва 
унинг неъматлари ҳеч кимга вафо қилмас-
лигини тан олади. Табиийки, яшаб ўтаётган 
умрига, ортидаги изларга ўзича назар со-
лади. Дилининг туб-тубида тиғли саволлар 
юз очади: қандай яшадим? Туғишганлариму 
элу юрт учун нима қилдим, она Ватан мен-
дан розими? 

Ҳа, бу ерда “Яшамоқ — имтиҳон!” деган 
қадим ҳақиқат қайта садоланади. Қалбидан 
тахминан шундай саволу жавоблар ўтган 
инсон, албатта, зиёлидир, камолот насиб 
этган кишидир. Билъакс, ҳаммомдан нопок 
чиқиб кетгувчилар ҳам оз эмас...

ҚОНУН ҚАДРИ

Қонуншуносларнинг улуғ алломалари-
дан мерос бўлган, абадий адолат овозига 
айланган — “Жазо жиноятдан ортиқ бўл-
маслиги керак”, деган исбот талаб қилмас 
қоида, яъни ҳуқуқий аксиома мавжуд. Чун-
ки қонун, аввало, ижроси, кейин элу юртга 
маърифати, муҳими, ҳақиқат қалқони бў-
лолгани билан ардоқлидир. Оддий меҳнат-
каш кишилар ҳамиша ҳимояга муҳтож бўла-
ди. Шу боис, бу тоифа қадрига қалқон бўла 
оладиган қонунларни ва уларнинг яратувчи-
ларини қадрлайди.

Қолаверса, одамзод онгу тафаккурининг 
маҳсули бўлган қонунлар асрлар оша яшаб 
келмоқда. Уларга ҳамон амал қилиняпти. 
Озар юртидаги биринчи борган жойимиз 

ҳам шу соҳа эгаларининг қутлуғ қароргоҳи 
— Озарбайжон Миллий Межлиси бўлди. 
Гуруҳимиз раҳбари Акмал Саидов, Олий 
Мажлис Сенати аъзоси, Ўзбекистон Қаҳра-
мони Содиқжон Турдиев, Ўзбекистоннинг 
Озарбайжондаги Фавқулодда ва мухтор 
элчиси Баҳром Ашрафхонов, депутатлари-
миз Иқбол Мирзаалиев, Ойдин Абдуллае-
ва, Гулбаҳор Саидғаниева ҳамда каминани 
мезбонлар хуш тавозе билан самимий ку-
тиб олди. 

Миллий Межлис раиси Саҳиба Гафарова 
Парламент фаолияти ҳақида батафсил сўз-
лаб берди. Миллий Межлис Озарбайжон-
нинг қонун чиқарувчи ҳокимияти бўлиб, у 
бир палатали парламентдан иборат. Парла-
ментга 125 депутат 5 йилга сайланади...

Алоҳида таъкидланганидек, икки қар-
дош халқ дўстлик тамал тошини буюк 
аждодларимиз аллақачонлар қўйган бўл-
са, бугун ана шу ришталар тобора томир 
отиб, эту тирноққа айланиб бормоқда. 
Тили, дини, дили бир, асрлар оша яшаб 

келаётган қадрияту анъаналари бир-би-
рига яқин, санъати ҳамоҳанг — бамисоли 
эгизак миллатни яна қаердан топасиз?! 
Муҳими, ўзбек халқи, Ўзбекистон давлати 
Озарбайжонни ҳамиша қўллаб-қувватлаб 
келган, бундан кейин ҳам шундай бўлиб 
қолаверади. Ҳар икки давлат раҳбарлари 
дунё тинчлиги, туркий халқларнинг бахту 
саодати, фаровон турмуши, ёрқин ғоялар, 
порлоқ истиқбол, хайрли ташаббуслар бо-
расида маслакдош. 

Ўзбекистон Республикаси ва Озарбайжон 
Республикаси ўртасидаги парламентлараро 
муносабатлар 1995 йилда бошланган. Ўтган 
йиллар мобайнида амалга оширилган ишлар 
кўлами алоҳида мақолагагина эмас, балки 
бир салмоқли китоб ёзишга асос бўлгулик-
дир. 

Озарбайжон Республикаси Миллий 
Межлисида бўлиб ўтган суҳбатлар жози-
баси, самимияти, ҳар икки халқнинг бир-
бирига қалбан камарбасталиги бир ўзбек 
фарзанди, халқнинг бахтидан умидвор 
ижодкори сифатида мени ҳам тўлқинланти-
риб юборди. 

КЕКСАЛАРНИНГ 
КЎКСИ САРБАЛАНД

Ўзлигини англаган, миллий ғурури тош-
қин, ўтмиши, тарихини эъзозлаган, билган 
ҳар бир инсон кексаларни, оқсоқолларни 
ҳурмат қилади, қадр-қимматини жойига 
қўяди. Бежиз бизнинг халқимиз отага тик 
боқиш оғир гуноҳлардан саналади, демай-
ди. Чунки бараканинг боши уларнинг дуола-
рида жодир. Улар кириб борган давраларга 
ўзларидан олдин нури етади. Қайси хонадон 
ёки жамоада кексалар икромда бўлса, шу 
жойга файз ёғилиб туради. 

Бу сўзларни айтишимга сабаб навбатда-
ги манзилимиз Озарбайжон Республикаси 
Нуроний кенгаши бўлди. Бу ердаги суҳбат-
ларимиз ҳам файзли, эсда қоларли ўтди. 
Кексалиги ўзига ярашиқли, чеҳраси нурли, 
фикри тиниқ отахонлар билан бир пиёла 
озарча чой устида мириқиб гурунглашдик. 
Икки халқнинг дўстлиги, биродарлиги, бу 
борадаги амалий ҳаракатлар хусусида ифти-
хор билан сўзладик. Энг муҳими, бу яқин-
ликни озарлар ҳам дил-дилдан ҳис этар, ёш-
ларга ҳам уқтирар экан. 

Оқсоқоллар кенгашининг раиси, Мил-
лий Межлис депутати, иқтисодиёт фанлари 
доктори, профессор Элдар Гулиев, акаде-
миклар Элдар Ибрагимов ҳамда Ахлиман 
Амирасланов Топдиг ўғли ва яна бир қатор 
озарбайжонлик кексалар якдиллик билан 
ўз фикр-мулоҳазаларини Президентимиз 
 Шавкат Мирзиёевга эҳтиромдан бошлади. 
“Биз бу инсоннинг оқиллигини, донолигини, 
бағрикенглигини, ўз халқига тилаётган бар-
ча эзгу ниятларини ўзгаларга ҳам раво кўри-
шини алоҳида қадрлаймиз. Бирдан-бир мақ-
сади тинчлик эканини биз ҳам ўз маслагимиз 
деб биламиз. Бу тинчликни таъминлаш учун 
ўзаро тенгликка, дўстликка, қардошлар 
қадрини жони қадар азизу мўътабар ту-
тишга интилишини кўриб, билиб, рости, 
бундай юрт раҳбарини сиз, ўзбекларга ато 
этгани ўзбек халқининг тугал бахтга эгали-
гидан деб биламиз. Муҳтарам Президенти-
миз Илҳом Алиев ҳам ўз оғасидек қадрлайди, 
маслаҳатлашади”, деди Элдар Гулиев тўл-
қинланиб сўзларкан. 

Ўзбекистон Озарбайжон давлатининг ҳу-
дудий яхлитлигини қўллаб-қувватлагани ва 
Қорабоғни қайтариб олгач, қутлагани ҳақида 
ҳам оқсоқоллар миннатдорлик изҳори ўла-
роқ сўз очдилар. Бунга жавобан, “Нуроний” 
жамғармаси республика бошқаруви раиси 
Содиқжон Турдиев ҳам ҳукуматимиз томони-
дан ўзбекистонлик кексалар учун яратилган 
шароитлар, амалга оширилаётган ҳавас қи-
ларлик ишлар ҳақида гапириб берди. 

Содиқжон Турдиевнинг ўзбек нуроний-
ларига яратилган шароитлар хусусидаги 
сўзлари озар дўстларимизда ҳайрат уйғот-
ди. Ҳатто Озарбайжон Нуронийлар кенгаши 
раиси бу сўзларни тинглагач, самимият би-
лан “Содиқжон ака, гапларингизни эшитиб, 
очиғи, Ўзбекистонга бориб ишлагиларим 
келиб кетди”, дегани ҳам гапимизнинг бир 
тасдиғидир. 

КИТОБЛАР ҚАТИДАГИ 
ҚАДРИЯТ

Агар таъбир жоиз бўлса, мен чинакам 
олимларни ўз миллатининг қалби, ақлу та-
факкури чеҳраси, дегим келади. Чунки олим, 

энг аввало, илм талабида, инсоният шуури-
ни бойитиш иштиёқида бўлади. Илму урфон 
эса қалбда ақл йўлига ёқилган чироқ янглиғ-
дир. Озарбайжонда “Ўзбекистон фани ва ма-
данияти кунлари” доирасида мезбон ва меҳ-
мон олимлар иштирокида қатор учрашувлар 
ўтказилди. Жумладан, 24 январь куни Озар-
байжон Миллий Фанлар академиясининг 
Муҳаммад Фузулий номидаги Қўлёзмалар 
институтида Ўзбекистон маданий меросини 
ўрганиш, оқлаш ва  оммалаштириш бўйича 
“Ўзбекистон — Озарбайжон: маданиятлар 
мулоқоти” мавзусида давра суҳбати бўлиб 
ўтди.

Аслини олганда, Ўзбекистон ва Озар-
байжон ўртасидаги маданий алоқалар узоқ 
ўтмишга эга. Яқиндагина икки мамлакат 
олимлари иштирокида “Ўзбекистон мада-
ний мероси” туркумидан Озарбайжонда 
сақланаётган маданий меросимиз намунала-
рига бағишланган янги жилд нашр этилди. 

Тадбирда Ўзбекистон Фанлар академия-
си Астрономия институти директори, акаде-
мик Шуҳрат Эгамбердиев, санъатшунослик 
фанлари доктори Элмира Гроль, Ўзбекистон 
Кинематография агентлиги бош директори 
Фирдавс Абдухолиқов, Озарбайжон Миллий 
гилам директори Ширин Маликова, Қўлёз-
малар институти етакчи илмий ходими Азиз 
оға Нажафов ва бошқалар мазкур китоб-аль-
бомнинг мазмун-моҳияти ва нашрнинг ўзи-
га хосликлари хусусида тўхталиб ўтди. 

Озарбайжон Миллий Фанлар академия-
сининг Муҳаммад Фузулий номидаги Қўл-
ёзмалар институтига “Ўзбекистон маданий 
мероси жаҳон тўпламларида” туркумидаги 
китоб-альбомларнинг 50 жилди туҳфа қи-
линди. 

Боку шаҳридаги Ҳайдар Алиев маркази-
да мазкур китобларнинг тақдимоти уюшти-
рилди. Ушбу туркум китобларнинг 62-жил-
ди бевосита Озарбайжонда сақланаётган 
Ўзбекистон маданий мероси дурдоналарига 
бағишланган. Тадбирда мазкур жилдни тай-
ёрлашда қатнашган олим ва тадқиқотчилар-
га ташаккурномалар тақдим этилди. 

Тарихий шахслар номли кўргазма ҳам 
ташкил қилинди. Унда Ўзбекистон ҳудуди-
да яшаб ўтган тарихий шахслар сиймоси акс 
этган миниатюралар намойиш этилди. Ке-
чада Ўзбекистон Кинематография агентли-
ги ташаббуси билан суратга олинган “Аза-
лий дўстлик ва қардошлик” деб номланган 
ҳужжатли фильм тақдимоти ҳам бўлиб 
ўтди. Шунингдек, икки мамлакат киночи-
лари атоқли шоир, драматург, олим Мақсуд 
Шайхзода ҳаёти ва фаолиятига бағишланган 
бадиий фильмни ҳамкорликда суратга олиш 
бўйича меморандум имзолади. Кечанинг ба-
диий қисми ўзбекистонлик ва озарбайжон-
лик санъат усталари иштирокида ҳузурбахш 
концерт дастури билан давом этди. 

25 январь куни олимларимиз иштиро-
кидаги навбатдаги салмоқли учрашув Боку 
давлат университетида бўлди. Низомий но-
мидаги ТДПУ ректори, тарих фанлари док-
тори, профессор А.Қирғизбоев, шу олий 
даргоҳнинг “Жаҳон тарихи” кафедраси 
профессори, “Ўзбекистон — Озарбайжон 
дўстлик жамияти” ижрочи директори Э.Ну-
риддинов, Боку давлат университети, Озар-
байжон давлат педагогика университети ва 
Боку славян университети ректорлари билан 
ўтказилган ушбу учрашувда фойдали ҳам-
корлик масалалари муҳокама қилинди. Бир 
қатор лойиҳалар бўйича университетлар ўр-
тасида меморандумлар имзоланди. 

Шундан кейин университетнинг катта за-
лида конференция ташкил этилди. 

АНАР МУАЛЛИМНИНГ 
ЭҲТИРОМИ

Кўнгилдан кўнгилга ёқилган чироқ 
бу — сўзнинг чироғи, гўзаллик чироғи. 
Агар қиёс жоиз бўлса, бу сўзу бу гў-
залликнинг онаси — адабиёт! Кўнгил 
кенгликларига етаклаб кетиш учун сўз 
оромидан сархуш, салобатидан сергак 
тортиш учун, уйғониб яшаш учун қўлин-
гизда китоб бўлмоғи лозим. Китоб ҳар 
қандай қўлга ярашадиган машъал. Чунки 
биз қалб қулфини сўз билан очамиз, зим-
зиё дилларни сўз билан ёритамиз!

Давлатимиз раҳбари ташаббуси билан 
дунё юзини кўрган “Туркий адабиёт дурдо-
налари” 100 жилдлик мажмуасини адабиёт 
осмонида чарақлаган, сўниш билмас 100 
юлдузга менгзасам, зинҳор муболаға бўл-
майди. Зеро, биз шундай беминнат маъна-
вий бойликни бир хазинага жамлай олдик-
ки, тараққиёт ҳам, ренессанслар ҳам унинг 
ичида, қат-қатидадир! 

Биз бугун соф ўзбек тилида туркий ада-
биёт марваридларини мутолаа қилиш бахтига 
муяссар бўлдик. Эндиги улуғ мақсадимиз — 
шу бахтга бизнинг қардошларимиз ҳам эга-
лик қилсин. Чунки одам болалари бир-бири-
ни сўздан англаш учун ҳам адабиёт оламига 
киради. Айниқса, туркий оламнинг бугунги 
ёшлари учун бу эҳтиёж, зарурат. Шу боис, 
“Туркий адабиёт дурдоналари” 100 жилдли-
ги тақдимотларини қардош республикаларда 
ўтказиш ташаббусини ҳам ўз маънавий бур-
чимиз деб биламиз.

Қардошликдан қувонган чоғларим бит-
ган бир байтим ёдимга тушди:

Ўзбекман деб санасам беш бармоғимни,
Кўрдим — туркман, озар, қирғиз, 

қозоғимни.
Ўйлаб кўрсам, биз, кекса авлод вакилла-

ри бир-биримизни таржимон ёрдамисиз ҳам 
тушуна оларканмиз. Аммо ўз она тилини 
унутиш эвазига бўлса ҳам хорижий тиллар 
жимжимасига учаётган, шуни олий мақсади 
деб билаётган аксарият ёш ўғил-қизларимиз 
бу ноёб асарларни ўз тилида ўқимаса, бошқа 
тилда топиб мутолаа қилишига ишонасиз-
ми? Шу сабаб ота-боболаримизнинг “Савоб 
қилсанг, охиригача қил”, деган даъватлари-
га амал қилиб, ушбу китоблар тақдимоти-
ни қардош республикаларда ўтказишга ҳам 
 эътибор қаратилмоқда. 

“Туркий адабиёт дурдоналари” 100 жилд-
лигининг тақдимоти аввал Анқара шаҳрида 
ўтказилди. 26 январь куни эса Боку шаҳри-
даги халқаро “Мугам” марказида навбатдаги 
тақдимот кечаси бўлиб ўтди. 

Тақдимотда озарларнинг улкан адиби, тур-
кий адабиёт оламининг бугунги кундаги энг 
машҳур вакили “Анар муаллим” дея эъзоз 
этилувчи Анар Расул ўғли Ризоевнинг сўзла-
ри кўпчиликнинг қулоғига қуйилди, дилидаги 
гап бўлди: “Мен Ўзбекистон халқини, ўзбек 
қардошларимизни чексиз қадрлайман. Улар-
нинг дарёдиллиги, очиққўллиги, меҳмондўст-
лиги, ҳалоллигини сўз билан таърифлаш 
мушкул. Мана бир мисоли, менга 85 ёшимда 
юксак эътибор кўрсатиб, давлат раҳбарин-
гиз “Дўстлик” ордени билан тақдирлади. Чўх 
миннатдорман. Мен буни ўзбек-озар дўстли-
гининг битта тимсоли, деб билдим. 

Азизларим, мен Президентингиз ҳурматли 
Шавкат Мирзиёевни уч жиҳатдан ниҳоятда 
ҳурмат қиламан. Биринчидан, туркийлар-
ни бир-бирига яқинлаштирди. Иккинчидан, 
адабиёт ва адабиёт аҳлини чексиз қўллаб-
қувватламоқда, кенг имкониятлар эшигини 
очиб берди. Учинчидан, дунё халқлари тинч-
лигининг жонкуяр тарғиботчиси сифатида 
оқилона сиёсат юритмоқда. Ўйлайманки, 
ҳар бир инсон мана шундай етакчилардан ўр-
нак олиши, ўрганиши керак!”.

Бу сўзларга ортиқча изоҳу безак шарт 
эмас. 

Озар юртида ўтган тўрт кунимизнинг 
қарийб ҳар лаҳзасида биз Ўзбекистонга, ўз-
бекларга бўлган самимий меҳру оқибатни, 
муҳаббатни кўрдик. Севилишга, ҳурматга 
бу қадар лойиқ миллат эканимиздан қувон-
дик, илҳомландик. Ва олам айвонида фақат 
қирғизу қозоқ ва туркмангина эмас, бир ул-
кан денгиз ортида озару турк каби бизнинг 
қатор-қатор қондошу маслакдошларимиз 
борлигини такрор ҳис қилдик. Анжуман-
лардаги чиқишимиз, ўқиган шеърларимизу 
маърузаларимиз эътирофи ўлароқ янграган 
олқишлар оғушида ором олдик. Дунё ичра 
дунё бўлган Ўзбекистонимиз борлигидан 
ифтихор қилдик. Яратганга шундай зами-
ну замонларни бизга насиб этгани учун гоҳ 
зоҳир, гоҳ пинҳон шукроналар айтдик. Бу 
дўстликка, бу тинчликка — борди-келдила-
римизга асло кўз тегмасин, деб озар дўстла-
римиз билан вақтинча хайрлашдик.

Тошкент – Боку – Тошкент

Маҳмуд ТОИР,
Ўзбекистон халқ шоири

Ҳар бир оқил инсоннинг умри мобайнида амалга оширган хайрли 
ишлари ва ана шу эзгу юмушлари боис топган қадри ўзи соҳиб бўлган 
миллат улуғлиги учун очилган эшикдир. Миллат қадрининг эл аро 
улуғлиги, баландлигини кўриб, ҳис қилиб, қалбимизда уйғонган 
ифтихорни миллий ўзлигимиздан фахру ғурурга менгзадим. Фақат 
бу улуғлик, бу ифтихор йўлида ким қандай хизмат қиляпти? Бу савол 
ҳам кўзимиз кўзгусидан ўтиб турса, демак, биз аравани қуруқ олиб 
қочмаяпмиз, сўзимизни ҳавога отмаяпмиз!

